
Թարգմանություն անգլերենից 
 

Միացյալ Թագավորություն․ Ներքին գործերի նախարարություն 

Երկրի քաղաքականությունը եւ տեղեկատվական թերթիկ. Իրան 

Քրիստոնյաները եւ քրիստոնեություն ընդունած անձինք    

Տարբերակ 3.0 

Փետրվար 2017թ. 1 

2.2. Վտանգի գնահատում   

i. Որպես քրիստոնյա ծնված անձինք 

2.2.1. Իրանի Սահմանադրության համաձայն՝ քրիստոնյաները, հրեաները եւ զրադաշտները 

պաշտպանության ներքո գտնվող կրոնական փոքրամասնություններ ենֈ Այնուամենայնիվ, 

պետությունը խտրականության է ենթարկում նրանց  կրոնի կամ համոզմունքի հիման վրա, 

քանի որ բոլոր օրենքները եւ իրավական ակտերը հիմնված են Շիա իսլամի հատուկ 

չափանիշների վրաֈ Շատ քրիստոնյաների համար դժվար է Իրանում ազատ եւ հանգիստ 

ապրելֈ Նման խտրականությունը գերիշխում է ամբողջ Իրանում (տե՛ս Էթնիկ 

փոքրամասնությունների եկեղեցիները)ֈ 

2.2.2. Ընդհանուր առմամբ, խտրականության այն մակարդակը, որի հետ բախվում են  որպես 

քրիստոնյա ծնված անձինք, որոնք ակտիվ կերպով քարոզչությամբ չեն զբաղվում, այնքան 

բարձր չէ հետապնդելի կամ այլ կերպ անմարդկային կամ արժանապատվությունը 

նվաստացնող վերաբերմունքի հավասարազոր համարվելու համարֈ Այն դեպքերում, երբ անձը 

նախկինում հայտնվել է իշխանությունների ուշադրության կենտրոնում այլ պատճառներով, 

քան կրոնն է, այդ պատճառ/պատճառներով եւ կրոնով պայմանավորված՝ տվյալ անձին կարող 

է հետապնդման մեծ վտանգ սպառնալֈ Յուրաքանչյուր գործ պետք է դիտարկվի գործում առկա 

փաստերի հիման վրաֈ 

 

ii. Ավետարանական/տնային եկեղեցիներ  

2.2.3. Ավետարանական/տնային եկեղեցիների անդամները ենթարկվում են հետապնդումների, 

ձերբակալվում են, ազատազրկվում են իրանական իշխանությունների կողմից, գտնվում են 

վերջիններիս խիստ հսկողության ներքո (տե՛ս Ավետարանական, բողոքական եկեղեցիներ եւ 

տնային եկեղեցիներ)ֈ  

2.2.4. Քրիստոնյաները, որոնք կարող են ապացուցել, որ Իրանում կամ Միացյալ 

Թագավորությունում ծավալել են քրիստոնեություն տարածելու կամ պրոսելիտիզմի 

(հոգեորսության) գործունեություն եւ Իրան վերադառնալուց հետո կշարունակեն նման 

                                                           
1Միացյալ Թագավորություն․ Ներքին գործերի նախարարություն, Երկրի քաղաքականությունը եւ տեղեկատվական թերթիկ- Իրան; 

Քրիստոնյաները եւ քրիստոնեություն ընդունած անձինք, 27 փետրվար 2017թ., Տարբերակ 3.0, տե՛ս հետեւյալ հղմամբ՝ 

http://www.refworld.org/docid/58b42f774.html:  

http://www.refworld.org/publisher/UKHO.html
http://www.refworld.org/publisher/UKHO.html
http://www.refworld.org/docid/58b42f774.html

գործունեությամբ զբաղվել, ավետարանական եկեղեցիների հետ կապված լինելու կամ 

հրապարակավ իրենց կրոնի դրսեւորման նշաններ, օրինակ՝ խաչեր, կրելու պատճառով, Իրան 

վերադառնալու դեպքում կհայտնվեն իշխանությունների ուշադրության կենտրոնում եւ նրանց 

հետապնդման վտանգ կսպառնաֈ  

 

iii. Քրիստոնեություն ընդունած անձինք  

2.2.5. Իսլամից հրաժարված եւ քրիստոնեություն ընդունած անձինք համարվում են 

հավատուրացներ, իսկ հավատուրացությունն Իրանում քրեական հանցագործություն էֈ 

Շարիաթի համաձայն՝ կրոնափոխությունը՝ տվյալ դեպքում իսլամից հրաժարվելը  եւ մեկ այլ 

կրոնն ընդունելն արգելված է, եւ անձը չի կարող փոխել իր կրոնական պատկանելությունն իր 

անձնական փաստաթղթերումֈ Քրիստոնեություն ընդունած մի շարք անձանց (եւ երբեմն նրանց 

ընտանիքների անդամների) հաղորդած տեղեկությունների համաձայն՝ կալանքի տակ գտնվելու 

ժամանակ նրանք ենթարկվել են ֆիզիկական բռնությունների, ճնշումների, ձերբակալվել են, 

կալանավորվել, նրանց սպառնացել են, հետեւել, ինչպես նաեւ նրանք ենթարկվել են 

խոշտանգումների եւ վատ վերաբերմունքի (տե՛ս Քրիստոնություն ընդունած անձինք)ֈ  

2.2.6. ՍԶ եւ ՋՄ-ի (քրիստոնյաներ՝ հաստատվել է ՖՍ-ի կողմից (Iran CG [2008] UKAIT 00082)) 

գործի վերաբերյալ (դատական լսումները տեղի  են ունեցել 2008թ. մայիսի 13-15-ն ընկած 

ժամանակահատվածում եւ դատարանը վճիռը հայտարարել է 2008թ. նոյեմբերի 12-ին) 

Գերագույն տրիբունալը վճռել է, որ հաղորդության խորհրդի վրա հիմնված կրոնական 

ուղղություն ընդունած անձանց համար կարող են այնպիսի պայմաններ լինել, որ  խելամիտ  չի 

լինի ակնկալել, որ նրանք Իրան կվերադառնան (կ. 145): Ինչ վերաբերում է կրոնափոխ եղած 

«սովորական» անձանց (այսինքն այն անձանց, որոնք չեն զբաղվում ակտիվ քարոզչությամբ), 

ապա դատարանը վճռել է, որ հավանականություն կա, բայց ոչ իրական, որ Իրան 

վերադառնալու դեպքում նրանց կարող է լուրջ վտանգ սպառնալ (կ.148):  

2.2.7. Չնայած վերոնշյալ դատական գործի լսումները տեղի են ունեցել շուրջ 8 տարի առաջ՝ 

գործում առկա ապացույցները վկայում են այն մասին, որ եզրահանգումները շարունակում են 

ուժի մեջ մնալ: 

2.2.8. Իրան վերադառնալու դեպքում հետապնդումների ենթարկվելու մեծ վտանգ է սպառնում  

իսլամից հրաժարված եւ այլ կրոն ընդունած անձանց եւ այլ անձանց, որոնց կրոնափոխությունը 

կարող է գրավել Իրանի իշխանությունների ուշադրությունը (այդ թվում` քարոզչության  կամ 

պրոսելիտիզմի (հոգեորսության) նման գործունեության պատճառով կամ եթե անձը նախկինում 

այլ պատճառներով իշխանությունների ուշադրության կենտրոնում է հայտնվել): 

2.2.9. Մի շարք աղբյուրների համաձայն՝ արտերկրում քրիստոնեություն ընդունած եւ Իրան 

վերադարձած անձին կարող է վտանգ սպառնալ, եթե նախկինում իշխանությունները հետեւել 

են Իրանում նրա ծավալած գործունեությանը կամ եթե կրոնափոխ եղած անձը ներգրավվի 

քարոզչության կամ պրոսելիտիզմի (հոգեորսության) հետ կապված գործունեության մեջ  (տե՛ս 

Վերաբերմունքը՝ արտերկրում կրոնափոխ եղած եւ Իրան վերադարձող անձանց նկատմամբ): 

2.2.10.  Արտերկրում գտնվելու ընթացքում կրոնափոխ եղած անձինք, որոնք Իրան են 

վերադառնում եւ որոնք պրոսելիտիզմի (հոգեորսության) հետ կապված գործունեություն չեն 

ծավալում, հնարավոր է կարողանան աննկատ կերպով քրիստոնեություն դավանել:  

2.2.11. Այն դեպքերում, երբ անձը Իրան վերադառնալիս զգուշավորություն կցուցաբերի իր 

կրոնին վերաբերող հարցերի դեպքում, ապա նման զգուշավորության պատճառները հարկ է 

դիտարկել՝ հաշվի առնելով Հ.Ջ գործը: (HJ(Iran)): Որոշում կայացնող անձինք պետք է հաշվի 

առնեն, թե ինչպես է անձն իր կրոնը դավանում Միացյալ Թագավորությունում: Եթե անձը չի 

ցանկանում, ապա նա չպետք է թաքցնի իր կրոնը, իր կրոնափոխությունը կամ այլ անձանց 

կրոնափոխությանն ուղղված իր գործունեությունը: Այնուամենայնիվ, եթե անձը թաքցնի իր 

կրոնը կամ կրոնական գործունեությունն այլ պատճառներով, քան հետապնդումների 

ենթարկվելու երկյուղն է, ապա տվյալ անձը հիմքեր չի ունենա միջազգային պաշտպանություն 

ստանալու համար: Յուրաքանչյուր գործ պետք է քննվի՝ հաշվի առնելով դրանում առկա 

փաստերը: 

 

2.3. Պաշտպանություն 

2.3.1. Եթե անձը վախենում է պետությունից կամ հետապնդման ենթարկվելու երկյուղ ունի, 

ապա նա չի կարող օգտվել իշխանության կողմից առաջարկվող պաշտպանությունից:  

 

3. Ամփոփագիր քաղաքականության վերաբերյալ 

3.1.1. Սահմանադրության համաձայն՝ քրիստոնեությունը պաշտոնապես ընդունված կրոն է: 

Այնուամենայնիվ, Իրանը իսլամական կրոնապետություն է, որի քաղաքացիներն, ընդհանուր 

առմամբ, կրոնական ազատությունից զրկված են:  

3.1.2.  Որպես քրիստոնյա ծնված անձինք խտրականության են ենթարկվում պետության կողմից: 

Ընդհանուր առմամբ, վերոնշյալ խտրականությունը չի կարող համարվել հետապնդելի կամ այլ 

անմարդկային կամ արժանապատվությունը նվաստացնող վերաբերմունքին հավասարազոր: 

3.1.3. Եթե անձը նախկինում հայտնվել է իշխանությունների ուշադրության կենտրոնում այլ 

պատճառներով, քան իր կրոնն է, ապա այդ պատճառ/պատճառներով եւ կրոնով 

պայմանավորված՝  տվյալ անձին կարող է հետապնդումների ենթարկվելու մեծ վտանգ 

սպառնալ: Յուրաքանչյուր գործ պետք է դիտարկվի գործում առկա փաստերի հիման վրա: 

3.1.4. Ավետարանական եւ տնային եկեղեցիների անդամներին եւ այն անձանց, որոնք ակտիվ 

կերպով փորձում են քարոզչությամբ զբաղվել եւ պրոսելիտիզմի (հոգեորսության) 

գործունեության մեջ ներգրավվել, Իրանում հետապնդումների ենթարկվելու իրական վտանգ է 

սպառնում եւ, ամենայն հավանականությամբ, նրանց կարող է ապաստան տրամադրվել:  

3.1.5. Մահմեդականների՝ կրոնափոխ լինելու իրավունքը սահմանված չէ Շարիաթի օրենքում: 

Իրան վերադառնալու դեպքում հետապնդումների ենթարկվելու իրական վտանգ է սպառնում 

իսլամից հրաժարված եւ քրիստոնեություն ընդունած անձանց եւ այն անձանց, որոնց 

կրոնափոխությունը հնարավոր է՝ գրավել է իշխանությունների ուշադրությունը, այդ թվում՝  

քարոզչության կամ  պրոսելիտիզմի (հոգեորսության) հետ կապված գործունեություն ծավալելու 

պատճառով կամ եթե անձը նախկինում այլ պատճառներով հայտնվել է իշխանությունների 

ուշադրության կենտրոնում:  

3.1.6. Կրոնափոխ եղած եւ որպես քրիստոնյա ծնված անձանց, որոնք ակտիվ կերպով 

քարոզչությամբ չեն զբաղվում եւ որոնք նախկինում այլ պատճառներով չեն հայտնվել 

իշխանությունների ուշադրության կենտրոնում, ընդհանուր առմամբ, ետ վերադառնալու 

դեպքում իրական վտանգ չի սպառնում: Յուրաքանչյուր գործ պետք է քննվի՝ հաշվի առնելով 

դրանում առկա փաստերը: 

3.1.7. Եթե դիմումը չի կարող մերժվել, ապա հավանական չէ, որ այն կորակվի որպես 

«ակնհայտորեն անհիմն»: 

 

Տեղեկատվություն երկրի վերաբերյալ  

Թարմացվել է 27 փետրվարի 2017թ.  

 

4. Կրոնն Իրանում   

4.1. Կրոնական ժողովրդագրություն 

4.1.1. 2015թ. հուլիսին ԱՄՆ պետքարտուղարության հաշվարկների համաձայն՝ Իրանի 

բնակչության թիվը կազմել է 81.8մլն մարդ:2 Իրանում բնակվող քրիստոնյաների թվի վերաբերյալ 

տվյալները չափազանց տարբեր են: ՄԱԿ-ի 2013թ. հավաքագրված տվյալների համաձայն՝ 

քրիստոնյաների թիվը կազմում է 117.704:3  Միացյալ Նահանգների՝ Կրոնական ազատության 

վերաբերյալ զեկույցում մեջբերվում են Քրիստոնյաների տվյալների համաշխարհային բազայի 

տվյալները, համաձայն որոնց քրիստոնյաների թիվն Իրանում կազմում է մոտավորապես 

285.000, մինչդեռ Իրանի վիճակագրական կենտրոնի զեկույցի համաձայն՝ քրիստոնյաների թիվը 

կազմում է 117,700:4 Միացյալ Թագավորությունում "Open Doors" («Բաց դռներ») քրիստոնեկան 

կազմակերպության տվյալների համաձայն՝ քրիստոնյաների թիվը մոտավորապես 800,0005 է, 

իսկ մի շարք զեկույցների համաձայն՝ այդ թիվը հասնում է  1,000 000:6  

4.1.2. Միացյալ Նահանգների՝ Կրոնական ազատության վերաբերյալ 2015թ. զեկույցում նշվում է. 

«Քրիստոնյաների մեծ մասը հիմնականում Թեհրանում եւ Իսֆահանում բնակվող էթնիկ հայեր 

են: Ասորական եկեղեցու տվյալների համաձայն՝ ասորի եւ խալդյան քրիստոնյաների թիվը 

միասին կազմում է 7000 մարդ: Կան նաեւ բողոքական կրոնական կազմակերպություններ, այդ 

թվում՝ ավետարանական խմբեր, սակայն դրանց թվի վերաբերյալ հստակ տեղեկություններ 

չկան: Երկրի սահմաններից դուրս գտնվող քրիստոնեական խմբերի տվյալների համաձայն՝ 

                                                           
2
 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ /2015թ/․Իրան, 10 օգոստոս 2016թ, 

http://www.state.gov/j/drl/rls/irf/religiousfreedom/index.htm?year=2015&dlid=256265  [տեղեկատվությունը ձեռք է բերվել  2016թ․  հոկտեմբերի 25-ին]:  
3 ՄԱԿ-ի վիճակագրական բաժին, http://data.un.org/Data.aspx?d=POP&f=tableCode%3A28  [տեղեկատվությունը ձեռք է բերվել   2016թ․  հոկտեմբերի 

25-ին]: 
4 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ /2015թ/․Իրան, 10 օգոստոս 

2016թ․, http://www.state.gov/j/drl/rls/irf/religiousfreedom/index.htm?year=2015&dlid=256265  [տեղեկատվությունը ձեռք է բերվել   2016թ․  

հոկտեմբերի 25-ին]: 
5 "Open Doors" քրիստոնեական բարեգործական, իրավապաշտպան կազմակերպություն, World watch list- country profiles (Երկրների ցուցակ, 

որտեղ ամենից հաճախ են խախտում քրիստոնյաների իրավունքները); Իրան, ամսաթիվը բացակայում է 

http://www.opendoorsuk.org/persecution/worldwatch/iran.php [տեղեկատվությունը ձեռք է բերվել 2017թ. փետրվարի 2-ին]: 
6 "Christian Post" քրիստոնեական թերթ, Ավելի քան 450,000 անձ միանում է Իրանի տնային եկեղեցիների շարժմանը, «Մեծ թվով 

մահմեդականներ քրիստոնեություն են ընդունում», 3 մարտ 2016թ․  http://www.christianpost.com/news/over-450000-join-iranian-house-church-

movement-great-number-of-muslims-turning-to-christ-158883/  [տեղեկատվությունը ձեռք է բերվել  2016թ․  հոկտեմբերի 25-ին]: 

http://www.state.gov/j/drl/rls/irf/religiousfreedom/index.htm?year=2015&dlid=256265
http://data.un.org/Data.aspx?d=POP&f=tableCode%3A28
http://www.state.gov/j/drl/rls/irf/religiousfreedom/index.htm?year=2015&dlid=256265
http://www.christianpost.com/news/over-450000-join-iranian-house-church-movement-great-number-of-muslims-turning-to-christ-158883/
http://www.christianpost.com/news/over-450000-join-iranian-house-church-movement-great-number-of-muslims-turning-to-christ-158883/

բողոքականների համայնքի անդամների թիվը 10,000-ից քիչ է՝ չնայած շատ բողոքականներ կամ 

կրոնափոխ եղած անձինք, ըստ տեղեկությունների, գաղտնի են դավանում իրենց կրոնը»:7  

 

4.2. Իրավական դաշտ 

4.2.1. Միացյալ Նահանգների՝ Կրոնական ազատության վերաբերյալ 2015թ. զեկույցում նշվում է.  

«Սահմանադրության համաձայն՝ զրադաշտները, հրեաները եւ քրիստոնյաները պաշտոնապես 

ճանաչված միակ կրոնական փոքրամասնություններն են, որոնք «օրենքի շրջանակներում»  

իրավունք ունեն կրոնական ծեսեր եւ արարողություններ կատարել եւ ստեղծել կրոնական 

միություններ: Նրանք նաեւ կարող են ազատ իրենց անձնական հարցերով զբաղվել եւ 

կրոնական կրթություն ստանալ՝ համաձայն իրենց  կրոնական օրենքների: Օրենքն արգելում է 

այս խմբերին զբաղվել պրոսելիտիզմով (հոգեորսությամբ): Պաշտոնապես ճանաչված այս երեք 

փոքրամասնությունները ներառում են նաեւ սաբիան-մանդեաներին, որոնց կառավարությունը 

դիտարկում է որպես քրիստոնյաներ՝ չնայած սաբիան-մանդեաներն իրենց քրիստոնյա չեն 

համարում»:8 

4.2.2. Միացյալ Նահանգների՝ Կրոնական ազատության վերաբերյալ 2015թ. զեկույցում նշվում է. 

«Սահմանադրությունը երկիրը հռչակում է Իսլամական Հանրապետություն, պետական կրոնը՝ 

իսլամը, իսկ ուսմունքը՝ ջաֆարիականությունը: Սահմանադրության համաձայն՝ բոլոր 

քաղաքացիական, քրեական, ֆինանսական, տնտեսական, վարչական, մշակութային, 

ռազմական, քաղաքական եւ այլ օրենքները եւ իրավական ակտերը պետք է հիմնված լինեն 

«Իսլամի չափանիշների» վրա եւ Շարիաթի պաշտոնական մեկնաբանության վրա»: 

«Սահմանադրության համաձայն՝ բոլոր քաղաքացիները պետք է ազատ կիրարկեն իրենց 

մարդու, քաղաքական, տնտեսական, սոցիալական եւ մշակութային իրավունքները՝ իսլամի 

չափանիշներին համապատասխան»: Սահմանադրությամբ, ընդհանուր առմամբ, արգելվում է 

անձի համոզմունքների վերաբերյալ հետաքննության իրականացումը եւ ոչ մեկին չի կարելի 

«անհանգստացնել կամ հանդիմանել» որոշակի համոզմունքներ ունենալու համար: 

Սահմանադրությունը չի անդրադառնում մահմեդական քաղաքացիների՝ իրենց կրոնական 

համոզմունքները փոխելու կամ դրանցից հրաժարվելու իրավունքին, ոչ էլ քրեական 

օրենսգրքում են ներառված դրույթներ՝ հավատուրացության մասին՝ չնայած 

հավատուրացությունը, Շարիաթի օրենքի համաձայն, հանցանք է, որը պատժվում է մահով, 

իսկ դատավորները կարող են կիրառել նաեւ Շարաթի օրենքը: Օրենքի համաձայն՝ 

մահմեդական տղամարդու երեխան համարվում է մահմեդական»: 

«Օրենքի համաձայն՝ մահմեդական չհանդիսացող անձինք չեն կարող ներգրավվել այնպիսի 

գործունեության մեջ, ինչպիսին հրապարակավ կրոնական համոզմունքներն արտահայտելն է, 

համոզելը կամ մահմեդականների կրոնափոխությունը: Գործունեության նման տեսակները 

համարվում են պրոսելիտիզմ (հոգեորսություն) եւ պատժվում են մահով»:  

                                                           
7 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ /2015թ./, Իրան, 10 օգոստոս 

2016թ., http://www.state.gov/j/drl/rls/irf/religiousfreedom/index.htm?year=2015&dlid=256265  [տեղեկատվությունը ձեռք է բերվել  2016թ. հոկտեմբերի 

25-ին]:   
8 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ /2015թ./, Իրան, 10 օգոստոս 

2016թ․ , http://www.state.gov/j/drl/rls/irf/religiousfreedom/index.htm?year=2015&dlid=256265  [տեղեկատվությունը ձեռք է բերվել  2016թ. հոկտեմբերի 

26-ին]: 

http://www.state.gov/j/drl/rls/irf/religiousfreedom/index.htm?year=2015&dlid=256265
http://www.state.gov/j/drl/rls/irf/religiousfreedom/index.htm?year=2015&dlid=256265

«Քրեական օրենսգիրքը մահապատիժ է սահմանում մուհարաբիի («Աստծո դեմ թշնամության»)  

եւ Սաբ ալ-նաբբի («մարգարեներին վիարվորելու») համար»:9 

5. Սահմանափակումներ քրիստոնեուություն դավանելու վերաբերյալ   

5.1. Վերաբերմունքը քրիստոնյաների նկատմամբ 

5.1.1. «Քրիստոնյաները խորհրդարանում» խորհրդարանական խմբի 2015թ. մարտին 

հրապարակված «Քրիստոնյաների հետապնդումն Իրանում» զեկույցում նշվում է.  

5.1.2. «Քրիստոնյաներին շարունակում են կամայականորեն ձերբակալել եւ հարցաքննել՝ իրենց 

հավատքի հետ կապված գործողությունների պատճառով: Նրանց վատ են վերաբերվում, 

նրանցից շատերը կալանքի տակ գտնվելու ընթացքում ենթարկվում են ֆիզիկական եւ 

հոգեբանական խոշտանգումների: Դատական մարմինները շարունակում են քրիստոնյաների 

օրինական համարվող գործունեությունը (օրինակ՝ մասնավոր տներում աղոթելու կամ 

Ավետարանն ուսումնասիրելու համար կազմակերպվող հանդիպումները կամ Իրանի 

սահմաններից դուրս գտնվող քրիստոնյանների հետ կապ պահպանելը) դիտարկել որպես 

Իրանի ազգային անվտանգությունը վտանգող քաղաքական գործունեություն: Այդ պատճառով, 

քրիստոնյաներին դատապարտում են երկարաժամկետ ազատազրկման եւ/կամ մարմնական 

պատժի: Ճնշում է գործադրվում եկեղեցիների վրա՝ դադարեցնելով պետական լեզվով՝ 

պարսկերենով (ֆարսի) բոլոր պատարագները կամ ցանկացած այլ գործունեություն կամ էլ 

եկեղեցիներն ընդհանրապես փակվում են: Քրիստոնյաներին պատկանող սեփականությունը 

շարունակում են առգրավել, իսկ քրիստոնյաները ենթարկվում են խտրականության 

աշխատավայրերում եւ կրթական հաստատություններում»ֈ  

«Երդվյալ ատենակալները ապացույցներ են հավաքագրել Իրանում նախագահ Ռուխանիի 

նախագահության ընթացքում քրիստոնյաների՝ շարունակական եւ միտումնավոր բնույթ կրող  

հետապնդումների վերաբերյալֈ Առավել դաժան վերաբերմունքի են ենթարկվում իսլամից 

հրաժարված եւ քրիստոնեություն ընդունած անձինք, եւ այլ անձինք, որոնք պարսկերեն խոսող 

մահմեդական անձանց շրջանում դառնում են հոգեւորական: Այնուամենայնիվ, 

սահմանափակումների եւ խտրականության հետ բախվում են բոլոր քրիստոնյաները»:  

«Սահմանափակումներ են կիրառվում, որոնք խոչընդոտում են կրոնական 

փոքրամասնություններին հաջողությունների հասնել աշխատավայրում»ֈ 

«Գոզինեշ չափանիշը»՝  ընտրության ընթացակարգը՝ համաձայն որի աշխատավայրում 

առաջխաղացման համար պետական պաշտոնյաները եւ աշխատակիցները պետք է 

հավատարմություն ցուցադրեն Իրանի Իսլամական Հանրապետության եւ պետական կրոնի 

հանդեպ, ապակե առաստաղ է հանդիսանում կրոնական փոքրամասնությունների՝ կարերիայի 

առաջխաղացման հարցումֈ10  

5.1.3. Միացյալ Նահանգների՝ Միջազգային կրոնական ազատության հարցերով հանձնաժողովը 

2015-2016թթ․  [մինչեւ 2016թ․  մարտ] վերաբերյալ իր տարեկան զեկույցում նշել է. «Անցյալ 

                                                           
9
 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ /2015թ./, Իրան, 10 օգոստոս 

2016թ․, http://www.state.gov/j/drl/rls/irf/religiousfreedom/index.htm?year=2015&dlid=256265 [տեղեկատվությունը ձեռք է բերվել  2016թ. հոկտեմբերի 

26-ին]: 
10 «Քրիստոնյաները Խորհրդարանում» խորհրդարանական խումբ, Քրիստոնյաների հետապնդումն Իրանում, մարտ 

2015թ․ http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf, [տեղեկատվությունը ձեռք է բերվել   

2015թ. նոյեմբերի 17-ին]:  

http://www.state.gov/j/drl/rls/irf/religiousfreedom/index.htm?year=2015&dlid=256265
http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf

տարվա ընթացքում բազմաթիվ դեպքեր են արձանագրվել, երբ Իրանի իշխանությունները 

ներխուժել են եկեղեցու կողմից մատուցվող պատարագների ժամանակ, սպառնացել եկեղեցու 

անդամներին, կալանավորել աղոթողներին եւ եկեղեցու առաջնորդներին, մասնավորապես՝ 

քրիստոնեության ավետարանական ուղղությունն ընդունած անձանցֈ 2010թ․ -ից սկսած 

իշխանություններն ամբողջ երկրում կամայականորեն ձերբակալել եւ կալանքի տակ են պահել 

ավելի քան 550 քրիստոնյաներիֈ 2016թ․ փետրվարի դրությամբ իրենց կրոնական 

համոզմունքների եւ գործունեության պատճառով՝ մոտավորապես 90 քրիստոնյաներ կա՛մ 

բանտում են եղել՝ կալանքի տակ  կա՛մ սպասել են իրենց դատավարությանըֈ11  

 

5.2. Քրիստոնյաների ձերբակալություններ  

5.2.1. Միացյալ Թագավորությունում “Open Doors” քրիստոնեական կազմակերպության 

համաձայն՝ «2016թ․  Իրանում առնվազն 193 քրիստոնյաներ ձերբակալվել են կամ 

բանտարկվել»ֈ12 

5.2.2. «Քրիստոնյաները Խորհրդարանում» խորհրդարանական խմբի՝ 2015թ. մարտին 

հրապարակված «Քրիստոնյաների հետապնդումն Իրանում» զեկույցում նշվում է. «Տներում 

իրականացվող ստուգումներից հետո քրիստոնյաները հաճախ ձերբակալվել են մասնավոր 

տներում եւ տեղափոխվել կալանքի համար նախատեսված կենտրոններ կամ բանտեր 

հարցաքննության համար»ֈ 

«Երբ քրիստոնյաները ձերբակալվում են, հաճախ նրանց ընտանիքները եւ ընկերները չեն 

տեղեկացվում, թե ով է նրանց տարել կամ ուր են  նրանք գնացել»ֈ  

«Ձերբակալված կամ կալանքի տակ գտնվող քրիստոնյաների հարցաքնությունները հաճախ 

անցկացվում են Իրանի Հետախուզության և ազգային անվտանգության նախարարության 

աշխատակիցների կողմիցֈ Կալանքի տակ գտնվող անձանց հաճախ հարցաքննում են  օրեր եւ 

շաբաթներ շարունակ. հարցաքննությունները տեւում են մի քանի ժամ, իսկ դադարների 

ընթացքում նրանց հիմնականում մեկուսարանում են պահում»ֈ 

«Բանտում հարցաքննության անցկացման մեթոդներն ավելի դաժան են դարձելֈ Մի շարք 

դեպքերում քրիստոնյաները ենթարկվել են ֆիզիկական եւ մտավոր խոշտանգումների, այդ 

թվում՝ նրանց սպառնացել են մահապատժի ենթարկել»ֈ   

«Բանտերում եւ կալանքի համար նախատեսված կենտրոններում քրիստոնյաների նկատմամբ 

հիմնական վատ վերաբերմունքը հոգեբանական ճնշումն էֈ Քրիստոնյաներին ասում են, որ  

իրենց սիրելիները հիվանդ են, որ իրենց ամուսինները/կանայք իրենց անհավատարիմ են, կամ 

որ իրենց տարեց ծնողները կալանավորված են՝ բանտարկյալների վրա ճնշում գործադրելու 

համարֈ Մի շարք բանտապահներ կամ հարցաքննություն անցկացնող անձինք տանջում են 

բանտարկյալներին հոգեբանական խաղերի միջոցով»ֈ 

                                                           
11 Միջազգային կրոնական ազատության հարցերով հանձնաժողով, Տարեկան զեկույց /2016թ./, ապրիլ 2016թ., 

http://www.uscirf.gov/sites/default/files/USCIRF%202016%20Annual%20Report.pdf  [տեղեկատվությունը ձեռք է բերվել   2017թ. հուլիսի 3-ին]: 
12

 "Open Doors" քրիստոնեական բարեգործական, իրավապաշտպան կազմակերպություն, World watch list- country profiles (Երկրների ցուցակ, 

որտեղ ամենից հաճախ են խախտում քրիստոնյաների իրավունքները); Իրան, ամսաթիվը բացակայում է 

http://www.opendoorsuk.org/persecution/worldwatch/iran.php [տեղեկատվությունը ձեռք է բերվել 2017թ. փետրվարի 2-ին]:: 

 
 

http://www.uscirf.gov/sites/default/files/USCIRF%202016%20Annual%20Report.pdf

«Քրիստոնյանները, որոնց գործերը քննում է դատարանը, հավանաբար կարող են 

դատապարտվել քաղաքական, քան բացահայտ կրոնական մեղադրանքների հիման վրա՝ 

քրեական օրենսգրքի սովորաբար անորոշ եւ հաճախ չարահաշահումների ենթարկվող 

«Անվտանգության մասին օրենքերի» մասի համաձայն: Քրիստոնյաները դատապարտվում են 

մեկից մինչեւ ութ տարվա ազատազրկման»: 

«Մուհարաբին» այլախոհ լրագրողներին, քաղաքական ակտիվիստներին եւ մարդու 

իրավունքների պաշտպաններին առավել հաճախ առաջադրվող մեղադրանքն է․Իրանում 

Մարդու իրավունքների հարցերով ՄԱԿ-ի Հատուկ զեկուցող պրն․  Շահիդի համաձայն՝ դա 

«անհիմն եւ ծանր մեղադրանք է»: Վերոնշյալ գործում բողոքարկման ժամանակ 

մեղադրանքները հանվել ենֈ Այնուամենայնիվ, մտահոգություններ կան, որ այս լուրջ 

մեղադրանքները ապագայում կարող են կրկին առաջադրվել քրիստոնյաներինֈ 

Քրիստոնյաներին սպառնում է ոչ միայն երկարաժամկետ ազատազրկման վտանգը, այլեւ 

նրանք կարող են ենթարկվել մարմնական պատժիֈ 2014թ․  դեկտեմբերին մի հայտնի քրիստոնյա 

բանտարկյալ դատապարտվել է մտրակի 70 հարվածի․  ենթադրվում է, որ պատիժն 

իրականացվելու է վերջինիս ազատազրկման ժամկետը լրանալուց հետոֈ Նախագահ 

Ռուխանիի կառավարման ընթացքում մտրակի հարվածներ սահմանվել են այլ գործերի 

դեպքում»ֈ  

«Հարցման համաձայն՝ կալանքից կամ բանտարկությունից հետո քրիստոնյաներին հաճախ 

հետեւում են եւ նրանց վրա ճնշում գործադրում»ֈ 

«Անարդար ազատազրկումից խուսափելու համար բազմաթիվ քրիստոնյաներ իրենց 

ընտանիքների հետ միասին փախուստի են դիմում Իրանից, ինչը նշանակում է, որ Իրանի կոշտ 

քաղաքականությունը  հանգեցնում է երկրից քրիստոնյաների արտագաղթին»ֈ13  

5.2.3. Ֆինլանդիայի ներգաղթի ծառայության՝ Իրանում քրիստոնեություն ընդունած անձանց 

վերաբերյալ 2015թ․  օգոստոսի 21-ով թվագրված զեկույցում հղում է արվում բազմաթիվ 

աղբյուրների եւ նշվում է. «Ազգային վտանգության դեմ կատարված հանցագործությունների 

համար 2015թ․  դրությամբ կալանավորված քահանաները դատապարտվել են վեցից տաս 

տարվա ազատազրկման: Նրանք մեղադրվել են քաղաքական հիմքերի հիման վրա՝  

իշխանության դեմ հակաքարոզչություն իրականացնելու (պրոսելիտիզմ), ազգային 

անվտանգությունը վտանգելու (տնային եկեղեցիներում ծավալած գործունեություն) եւ թշնամի 

պետությունների հետ գաղտնի համագործակցելու  մեջ (կապը քրիստոնեական միջազգային 

կազմակերպությունների հետ): Ձերբակալված քրիստոնյաների թվի վերաբերյալ հստակ 

տեղեկատվություն չկա, քանի որ շատերը ձերբակալությունից հետո վախենում են փողոց դուրս 

գալ: Իրանում գործող քրիստոնեական կազմակերպությունների համաձայն՝ իրական թվերը 

շատ ավելի մեծ են, քան ԶԼՄ-ների կողմից ներկայացված տվյալները:14 

 

                                                           
13

 «Քրիստոնյաները Խորհրդարանում» խորհրդարանական խումբ, Քրիստոնյաների հետապնդումն Իրանում, մարտ 

2015թ․http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf, [տեղեկատվությունը ձեռք է բերվել   

2015թ. նոյեմբերի 17-ին]:  
14

 Սուունտաուս ծրագիր /Suuntaus project/, Ֆինլանդիայի ներգաղթի ծառայության, Քրիստոնեություն ընդունած անձինք Իրանում, 21 օգոստոս 

2015թ.,http://www.migri.fi/download/62318_Suuntaus-raportti_Kristityt_kaannynnaiset_IranissaFINALFINAL160915_2_.pdf?dfc90b1525bfd288 

[տեղեկատվությունը ձեռք է բերվել   2016թ. նոյեմբերի 9-ին]: 

http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf
http://www.migri.fi/download/62318_Suuntaus-raportti_Kristityt_kaannynnaiset_IranissaFINALFINAL160915_2_.pdf?dfc90b1525bfd288

5.2.4. "Jubilee Campaign" ՀԿ-ն ՄԱԿ-ի Մարդու իրավունքների խորհրդին՝ 2016թ. փետրվարին  

ներկայացված իր զեկույցում նշել է. «Կալանավորված քրիստոնյաների գործերի վերաբերյալ 

հաճախ պատշաճ դատավարություն չի անցկացվում: Նրանց հաճախ փաստաբան չեն 

տրամադրում  կամ նույնիսկ պաշտոնապես մեղադրանք չի առաջադրվում, եւ հաճախ նրանց 

համար սահմանված պատիժներն անարդարացիորեն երկարաձգում են: Շատ հաճախ կալանքի 

տակ գտնվելու ընթացքում քրիստոնյաները ենթարկվում են թե՛ ֆիզիկական եւ թե՛ 

հոգեբանական տանջանքների, այդպես իշխանությունները փորձում են տեղեկատվություն 

ստանալ կամ խոստովանություն կորզել նրանցից: Ավելին, նրանց կարող են կալանքի տակ 

պահել դաժան հանցագործությունների համար ձերբակալված անձանց հետ միասին, իսկ դա 

վտանգում է քրիստոնյաների անվտանգությունը: Եվ վերջ ի վերջո, մինչ մի քանի անձինք 

հիմնական բուժօգնություն են ստանում, մյուսները լիովին զրկված են այդ օգնությունից:15 

 

5.2.5. Միացյալ Նահանգների պետքարտուղարության՝ Կրոնական ազատության վերաբերյալ 

2015թ․ զեկույցում նշվում է. ««Համաշխարհային քրիստոնեական համերաշխություն» 

կազմակերպության համաձայն՝ ոստիկանությունը նոյեմբերի 10-ին [2015] Վարամինում 

ձերբակալել է 14 բողոքականներիֈ Նրանց մեծ մասը եղել են Թեհրանի Էմմաուս բողոքական 

եկեղեցու հետեւորդներ․  2012թ․  իշխանությունները հարկադրել են փակել եկեղեցին՝ 

պարսկերենով պատարագներ մատուցելու համարֈ 14 բողոքականներին առաջադրված 

մեղադրանքների մասին ոչ մի տեղեկություն հայտնի չէ»ֈ16 

5.2.6. 2016թ․  սեպտեմբերին Իրանի Դիմադրության ազգային խորհուրդը հաղորդել է.  «Կերման 

հարավային քաղաքում անվտանգության ուժերը ձերբակալել են առնվազն 25 քրիստոնյայի եւ 

տեղափոխել նրանց անհայտ վայրֈ Իրանում մարդու իրավունքների վերաբերյալ կայքերի 

համաձայն՝ անվտանգության աշխատակիցները ստուգումներ են անցկացրել քրիստոնյա 

քաղաքացիների տներում, խուզարկել տները, առգրավել վերջիններիս սեփականությունը եւ 

ձերբակալել առնվազն 25 մարդֈ Քաղաքացիների ձերբակալությունների պատճառի եւ նրանց 

գտնվելու մասին ոչ մի տեղեկություն հայտնի չէ»ֈ17 

5.2.7. 2016թ․  մարտին Christian Post քրիստոնեական թերթի համաձայն՝ «Իրանի 

կառավարությունը քրիստոնեությունը որակում է որպես սպառնալիք՝ ազգի իսլամական 

ինքնության համար  եւ բանտարկել է շուրջ 100 քրիստոնյայի՝ Քրիստոսին՝ որպես աստված  

ընդունելու համար»ֈ18 

 

                                                           
15

 "Jubilee Campaign" ՀԿ, Հատուկ խորհրդակցական կարգավիճակ ունեցող "Jubilee Campaign" ՀԿ-ի կողմից ներկայացված գրավոր դիմում, 23 

փետրվար 2016թ․ , http://www.ecoi.net/file_upload/1930_1459414617_g1603459.pdf  [տեղեկատվությունը ձեռք է բերվել  2017թ. փետրվարի 3-ին]: 
16 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ /2015թ./, Իրան, 10 օգոստոս 

2016թ., http://www.state.gov/j/drl/rls/irf/religiousfreedom/index.htm?year=2015&dlid=256265 [տեղեկատվությունը ձեռք է բերվել   2016թ. հոկտեմբերի 

24-ին]: 
17 Իրանի դիմադրության ազգային խորհուրդ, Առնվազն 25 քրիստոնյա քաղաքացիներ ձերբակալվել են Կերմանում, 28 սեպտեմբեր 2016թ․ 

http://www.ncr-iran.org/en/news/human-rights/21203-iran-at-least-25-christian-citizens-arrested-in-kerman [տեղեկատվությունը ձեռք է բերվել 2016թ. 

հոկտեմբերի 25-ին]: 
18 "Christian Post" քրիստոնեական թերթ, Ավելի քան 450,000 անձ միանում է Իրանի տնային եկեղեցիների շարժմանը, «Մեծ թվով 

մահմեդականներ քրիստոնեություն են ընդունում», 3 մարտ 2016թ․  http://www.christianpost.com/news/over-450000-join-iranian-house-church-

movement-great-number-of-muslims-turning-to-christ-158883/  [տեղեկատվությունը ձեռք է բերվել  2016թ․  հոկտեմբերի 25-ին]: 

http://www.ecoi.net/file_upload/1930_1459414617_g1603459.pdf
http://www.state.gov/j/drl/rls/irf/religiousfreedom/index.htm?year=2015&dlid=256265
http://www.ncr-iran.org/en/news/human-rights/21203-iran-at-least-25-christian-citizens-arrested-in-kerman
http://www.christianpost.com/news/over-450000-join-iranian-house-church-movement-great-number-of-muslims-turning-to-christ-158883/
http://www.christianpost.com/news/over-450000-join-iranian-house-church-movement-great-number-of-muslims-turning-to-christ-158883/

5.2.8. «Համաշխարհային քրիստոնեական համերաշխություն» կազմակերպությանն 

անդրադառնալով՝ պրն. Բոջին [Իրանի Միավորված եկեղեցիների խորհրդի մամլո խոսնակ 

(HAMGAAM)] 2016թ. սեպտեմբերին նշել է. «Իրանում բողոքական եկեղեցու հետեւորդ 

քրիստոնյաների նկատմամբ շարունակել են ճնշում գործադրել նախագահ Ռուխանիի 

կառավարման տարիներին, եւ փաստացի դրությունն ավելի է վատթարացել վերջին մի քանի 

ամիսների ընթացքում: 

Քրիստոնյաների ցանկացած հավաք, այդ թվում՝ սոցիալական հավաքները, ինչպիսիք են 

ծննդյան առթիվ կազմակերպված միջոցառումները կամ նշանադրության արարողությունները, 

Իրանի անվտանգության ծառայության աշխատակիցների կողմից ընկալվում են որպես 

եկեղեցական ընդհատակյա գործունեություն եւ սպառնալիք ազգային անվտանգության 

համար»: Պրն. Բոջին նաեւ նշել է, որ վերջերս ձերբակալված քրիստոնյաներից մի քանիսը  «այդ 

թվում՝ Ֆիրուզկուհում ձերբակալված հինգ անձինք, օրենքով պետական համարվող 

եկեղեցիների նախկին անդամներ են, որոնք հարկադրաբար փակվել են եւ դադարեցրել են 

պատարագների մատուցումը պարսկերենով»:19 

5.2.9. Անցյալ տարվանից սկսած [2015]՝ իրանական իշխանությունները ձերբակալել են ավելի 

քան 200 քրիստոնյաների: Միայն օգոստոս ամսին ձերբակալվել է առնվազն 43 քրիստոնյա:20  

 

5.3 Էթնիկ փոքրամասնությունների եկեղեցիներ  

5.3.1. «ՖՍ եւ ուրիշները գործում (Իրան-Քրիստոնեություն ընդունած անձինք) /Iran CG [2004] 

UKIAT 00303/ դատարանը տարբերակել է էթնիկ քրիստոնյաներին, որոնք էթնիկ եկեղեցիների 

անդամներն են… որոնք չեն փորձում կրոնափոխ եղած անձանց հետ կապ հաստատել, եւ 

նույնիսկ դատապարտում են նրանց եւ, ի տարբերություն բողոքական կամ ավետարանական 

եկեղեցիների քրիստոնյա այլ հետեւորդների, նրանք իրենց պատարագները չեն մատուցում 

պարսկերենով» (կ. 152):  

 

5.3.2. Իրանում Մարդու իրավունքների հարցերով միջազգային կենտրոնը 2013թ. հունվարին իր 

կողմից հրապարակված «Հավատքի արժեքը. Բողոքական եկեղեցու քրիստոնյա հետեւորդների 

եւ կրոնափոխ անձանց հետապնդումը Իրանում» զեկույցում նշել է. «Ընդհանուր առմամբ, 

կարելի է տարբերակել Իրանում բնակվող քրիստոնյաների երկու խումբ՝ էթնիկ եւ ոչ էթնիկ:  

Էթնիկ քրիստոնյաներ են հայերը եւ ասորիները (կամ քաղդեացիները), որոնք ունեն իրենց 

ուրույն լեզվական եւ մշակութային ավանդույթները: Մեծ մասը իրենց համայնքի ուղղափառ, 

Հայ առաքելական եկեղեցու եւ Արևելքի ասորական եկեղեցու անդամներ են, սակայն մի 

քանիսը կաթոլիկ կամ բողոքական եկեղեցու հետեւորդներ են: Ոչ էթնիկ քրիստոնյաները  

                                                           
19 «Համաշխարհային քրիստոնեական համերաշխություն» կազմակերպություն, Հինգ քրիստոնյաներ ձերբակալվել են խնջույքի ժամանակ, 19 

սեպտեմբեր 2016թ., http://www.csw.org.uk/2016/09/19/news/3258/article.htm  [տեղեկատվությունը ձեռք է բերվել  2016թ. նոյեմբերի 2-ին]: 
20 "Christian Today" լրատվական կայք, Իրանում քրիստոնեություն ընդունած անձինք բողոքարկել են հաղորդության ժամանակ տրվող գինին 

խմելու համար մտրակի 80 հարված սահմանող պատիժը, 11 հոկտեմբեր 2016թ.,  

http://www.christiantoday.com/article/christian.converts.in.iran.appeal.80.lash.sentence.for.taking.holy.communion/97664.htm  [տեղեկատվությունը 

ձեռք է բերվել  2016թ. հոկտեմբերի 25-ին]:  

http://www.csw.org.uk/2016/09/19/news/3258/article.htm
http://www.christiantoday.com/article/christian.converts.in.iran.appeal.80.lash.sentence.for.taking.holy.communion/97664.htm

հիմնականում բողոքական եկեղեցու հետեւորդներ են, մեծ մասը կրոնափոխներ են, որոնք 

ժամանակին մահմեդական են եղել կամ մահմեդական են ծագումով»:21  

 

«Էթնիկ կրոնական խմբերին արգելված է պատարագ մատուցել պարսկերենով, եւ 

իշխանությունները պահանջում են, որպեսզի վերոնշյալ կրոնական խմբերը թույլ չտան 

ազգությամբ հայ եւ ասորի չհանդիսացող անձանց մասնակցել պատարագներին: Մի շարք 

եկեղեցիներ գտնվել են վերահսկողության ներքո կամ հարկադրված են եղել իրենց 

գործունեության վերաբերյալ հաշվետվություն ներկայացնել կառավարությանը: Մշակույթի  եւ 

իսլամական առաջնորդման նախարարությունը նաեւ սահմանափակել է եկեղեցիների 

իրավունքները. նախարարությունը թույլ չի տալիս եկեղեցիներին երկարաձգել իրենց  

արտոնագրերի ժամկետը, վերանորոգել իրենց աղոթատեղիները, գնել եւ վաճառել եկեղեցուն 

պատկանող սեփականություն կամ կառուցել նոր եկեղեցիներ»: 

 «Էթնիկ քրիստոնյաների նկատմամբ նաեւ կիրառվում են խտրական բնույթ կրող բազմաթիվ 

իրավական դրույթներ, որոնց համաձայն մի շարք կարեւոր կառավարական պաշտոններ, 

ինչպիսիք են դատավորների եւ նախագահի պաշտոնները, իրավունք ունեն զբաղեցնել 

մահմեդականները, այդ դրույթների հիման վրա որոշ հանցագործությունների համար 

մահմեդական չհանդիսացող անձանց համար ավելի դաժան պատիժներ են սահմանվում, 

ժառանգության հետ կապված հարցերում նախընտրությունը տրվում է մահմեդական 

ընտանիքի անդամներին, իսկ միջկրոնական ամուսնություններն արգելված են»:22 

5.3.3. «Քրիստոնյաները Խորհրդարանում» խորհրդարանական խմբի 2015թ. մարտին 

հրապարակված «Քրիստոնյաների հետապնդումն Իրանում» զեկույցում նշվում է, որ «1979թ. 

հեղափոխությունից հետո կառավարությունն արտոնագիր չի տրամադրել նոր կրոնական 

կազմակերպություններ հիմնելու կամ ուղղափառ, բողոքական կամ այլ եկեղեցական որեւէ 

շինություն կառուցելու համար: Կառավարությունը պետականորեն ճանաչված եկեղեցիներից 

պահանջել է թույլ չտալ ծագումով մահմեդական չհանդիսացող անձանց մասնակցել 

պատարագներին եւ պատարագները մատուցել միայն ասորիների կամ հայերի 

փոքրամասնությունների լեզուներով: Սույն սահմանափակումները չպահպանելու դեպքում՝ 

փակվել են նաեւ եկեղեցիներ, ձերբակալվել են հոգեւոր առաջնորդներ»:23  

5.3.4. Ֆինլանդիայի ներգաղթի ծառայության՝ Իրանում քրիստոնեություն ընդունած անձանց 

վերաբերյալ 2015թ․օգոստոսի 21-ով թվագրված զեկույցում հղում է արվում բազմաթիվ 

աղբյուրների եւ նշվում է. «Մշակույթի նախարարությունը պատասխանատու է բոլոր կրոնական 

կազմակերպությունների վերահսկման համար. պետականորեն ճանաչված եկեղեցիները պետք 

է նախարարությանը տեղեկացնեն իրենց համայնքին նոր անդամների միանալու մասին եւ 

ուղարկեն նրանց վերաբերյալ անձնական տեղեկությունները նախարարություն: Մինչ 

                                                           
21 Իրանում մարդու իրավունքների հարցերով միջազգային կենտրոն, «Հավատքի արժեքը. Բողոքական եկեղեցու հետեւորդ քրիստոնյաների եւ 

կրոնափոխ անձանց հետապնդումը Իրանում» - 16 հունվար 2013թ., Քրիստոնեությունն Իրանում https://www.iranhumanrights.org/wp-

content/uploads/Christians_report_Final_for-web.pdf [տեղեկատվությունը ձեռք է բերվել   2016թ. նոյեմբերի 11-ին]:  
22 Իրանում մարդու իրավունքների հարցերով միջազգային կենտրոն, «Հավատքի արժեքը. Բողոքական եկեղեցու հետեւորդ քրիստոնյաների եւ 

կրոնափոխ անձանց հետապնդումը Իրանում» - 16 հունվար 2013թ., Քրիստոնեությունն Իրանում https://www.iranhumanrights.org/wp-

content/uploads/Christians_report_Final_for-web.pdf [տեղեկատվությունը ձեռք է բերվել   2016թ. նոյեմբերի 11-ին]: 
23

 «Քրիստոնյաները Խորհրդարանում» խորհրդարանական խումբ, Քրիստոնյաների հետապնդումն Իրանում, մարտ 

2015թ․http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf, [տեղեկատվությունը ձեռք է բերվել   

2015թ. նոյեմբերի 17-ին]:  

https://www.iranhumanrights.org/wp-content/uploads/Christians_report_Final_for-web.pdf
https://www.iranhumanrights.org/wp-content/uploads/Christians_report_Final_for-web.pdf
https://www.iranhumanrights.org/wp-content/uploads/Christians_report_Final_for-web.pdf
https://www.iranhumanrights.org/wp-content/uploads/Christians_report_Final_for-web.pdf
http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf

պատարագի սկսելը իշխանությունները եկեղեցիների/աղոթատեղիների առջեւ ստուգում են 

եկեղեցի հաճախող անձանց ինքնությունը: Այս ճնշման հետեւանքով՝ պետականորեն 

ճանաչված եկեղեցիները դադարել են մկրտել իրենց համայնքի անդամ չհանդիսացող անձանց: 

2006-2007թթ.-ից սկսած քրիստոնեություն ընդունած ոչ մի անձ Իրանում չի մկրտվել»:24 

 

5.3.5. Իրանի Իսլամական Հանրապետությունում մարդու իրավունքների հետ կապված 

դրության վերաբերյալ Հատուկ զեկուցողի՝ 2016թ. մարտի 10-ով թվագրված զեկույցում ՄԱԿ-ի 

Մարդու իրավունքների խորհուրդը նշել է. «2015թ. դեկտեմբերին Հատուկ զեկուցողը զեկույցներ 

է ստացել այն մասին, որ մայրաքաղաք Թեհրանում, ըստ տեղեկությունների, Շիա «կրոնական 

խումբը» առգրավել է Ասորական Խալդյան եկեղեցուն պատկանող հողը: "Shargh” թերթի հետ 

հարցազրույցում եկեղեցու առաջնորդը նաեւ բողոքել է, որ Իրանի կրոնական 

փոքրամասնությունները ենթարկվում են լայնամասշտաբ իրավական խտրականության, այդ 

թվում՝ երկրի քաղաքացիական օրենսգրքի դրույթների համաձայն: Ի պատասխան այս 

տեղեկատվության՝ կառավարությունը նշել է, որ տնային եկեղեցիների գործունեությունն 

անօրինական է, որովհետեւ նրանք իշխանություններից անհրաժեշտ թույլտվություն չեն 

ստացել, եւ որ տնային եկեղեցիներ ստեղծելն «ավելորդ» է, քանի որ Իրանում «կան ավելի քան 

20 գործող, մասամբ գործող եւ այլեւս չգործող եկեղեցիներ», իսկ քրիստոնյաները «չեն դիմել 

երկրում նոր եկեղեցիներ կառուցելու թույլտվություն ստանալու համար»:  Ասորական Խալդյան 

եկեղեցու հետ ստեղծված իրավիճակը կառավարությունը նաեւ բնորոշել է որպես 

«վիճաբանություն Իրանի երկու քաղաքացիների միջեւ»:25 

 

5.4. Ավետարանական եւ բողոքական եկեղեցիներ 

5.4.1. Քրիստոնյաների տվյալների համաշխարհային բազան 2010թ. հայտնել է Իրանում 

բողոքական եկեղեցու մոտ 66,700 հետեւորդների (քրիստոնյաների) մասին. այս թիվը կազմում է 

Իրանի քրիստոնեական համայնքի մոտ 25%-ը:26 

5.4.2. Իրանում Մարդու իրավունքների հարցերով միջազգային կենտրոնը 2013թ. հունվարին իր 

հրապարակած զեկույցում նշել է. «Տեսականորեն բողոքականները հայերի եւ ասորիների հետ 

միասին Իսլամական Հանրապետության Սահմանադրության կողմից ճանաչված 

քրիստոնյաների շարքում են: Այնուամենայնիվ, գործնականում նրանք հետապնդումների եւ 

խտրականության են ենթարկվել, եւ, ի տարբերություն էթնիկ քրիստոնյաների, նրանք բախվել 

են կառավարության շատ խիստ սահմանափակումների եւ մարդու իրավունքների 

խախտումների հետ»:27 

                                                           
24 Սուունտաուս ծրագիր /Suuntaus project/, Ֆինլանդիայի ներգաղթի ծառայության, Քրիստոնեություն ընդունած անձինք Իրանում, 21 օգոստոս 

2015թ.,http://www.migri.fi/download/62318_Suuntaus-raportti_Kristityt_kaannynnaiset_IranissaFINALFINAL160915_2_.pdf?dfc90b1525bfd288  

[տեղեկատվությունը ձեռք է բերվել   2016թ. նոյեմբերի 8-ին]:  
25 ՄԱԿ-ի Մարդու իրավունքների խորհուրդ, Հատուկ զեկուցողի զեկույցը Իրանի Իսլամական Հանրապետությունում մարդու իրավունքների 

հետ կապված դրության վերաբերյալ, 10 մարտ 2016թ., http://www.refworld.org/docid/56f1802b4.html [տեղեկատվությունը ձեռք է բերվել  2016թ. 

հոկտեմբերի 24-ին]: 
26 Իրանում մարդու իրավունքների հարցերով միջազգային կենտրոն, «Հավատքի արժեքը. Բողոքական եկեղեցու հետեւորդ քրիստոնյաների եւ 

կրոնափոխ անձանց հետապնդումը Իրանում» - 16 հունվար 2013թ., Քրիստոնեությունն Իրանում https://www.iranhumanrights.org/wp-

content/uploads/Christians_report_Final_for-web.pdf [տեղեկատվությունը ձեռք է բերվել   2016թ. նոյեմբերի 8-ին]: 
27

 Իրանում մարդու իրավունքների հարցերով միջազգային կենտրոն, «Հավատքի արժեքը. Բողոքական եկեղեցու հետեւորդ քրիստոնյաների եւ 

կրոնափոխ անձանց հետապնդումը Իրանում» - 16 հունվար 2013թ., Քրիստոնեությունն Իրանում https://www.iranhumanrights.org/wp-

content/uploads/Christians_report_Final_for-web.pdf [տեղեկատվությունը ձեռք է բերվել   2016թ. նոյեմբերի 9-ին]:  

http://www.migri.fi/download/62318_Suuntaus-raportti_Kristityt_kaannynnaiset_IranissaFINALFINAL160915_2_.pdf?dfc90b1525bfd288
http://www.refworld.org/docid/56f1802b4.html
https://www.iranhumanrights.org/wp-content/uploads/Christians_report_Final_for-web.pdf
https://www.iranhumanrights.org/wp-content/uploads/Christians_report_Final_for-web.pdf
https://www.iranhumanrights.org/wp-content/uploads/Christians_report_Final_for-web.pdf
https://www.iranhumanrights.org/wp-content/uploads/Christians_report_Final_for-web.pdf

5.4.3. Դանիայի ներգաղթի ծառայությունը՝ Իրանում քրիստոնեություն ընդունած անձանց 

դրության վերաբերյալ 2014թ. հունիսին հրապարակված իր տեղեկատվությունում, հղում 

անելով տարբեր աղբյուրների, նշել է. «Թեհրանում եւ Իրանի այլ քաղաքներում գործող 

բողոքական եւ ավետարանական եկեղեցիների հետ կապված դրության վերաբերյալ Մանսուր 

Բորժին պատվիրակությանը տեղեկացրել է, որ անցյալ տարի (2013թ.) իրանական 

իշխանությունները փակել են Թեհրանում պարսկերեն լեզվով պատարագ մատուցող վերջին 

երեք եկեղեցիները: Այնուհետեւ աղբյուրում նշվում է, որ Թեհրանի Էմմանուել 

պրեսբիտերական եկեղեցին եւ սուրբ Պետրոսի ավետարանական եկեղեցին պարսկերենով 

պատարագներ մատուցող  պետականորեն ճանաչված երկու վերջին եկեղեցիներն են եղել: 

Դեռեւս մի քանի եկեղեցիներ կան Ռաշտում, Շիրազում եւ Իսֆահանում, որոնք շատ քիչ 

հետեւորդներ ունեն, սակայն աղբյուրի համաձայն՝ օրինակ՝ Ռաշտում գտնվող եկեղեցին 

խստորեն վերահսկվում է, իսկ  քահանան պարտավոր է իշխանություններին պարբերաբար 

հաշվետվություններ ներակայացնել: Նրանց չի թույլատրվում համայնք ընդունել պարսկերեն 

խոսող նոր անդամների կամ մկրտել նրանց: Աղբյուրը վերջում նշում է, որ հիմնականում 

պարսկերենով պատարագներ մատուցող եկեղեցիներ այլեւս չկան»:28 

5.4.4. Ֆինլանդիայի ներգաղթի ծառայության՝ Իրանում քրիստոնեություն ընդունած անձանց 

վերաբերյալ 2015թ․  օգոստոսի 21-ով թվագրված զեկույցում հղում է արվում բազմաթիվ 

աղբյուրների եւ նշվում է.  «Իրանում վեց առաջատար բողոքական եկեղեցիները, որոնցից երեքը 

քարոզչությամբ են զբաղվում մահմեդականների շրջանում, պատկանում են 1986թ. 

հիմնադրված Բողոքական եկեղեցիների խորհրդին: Թեհրանում պարսկերեն լեզվով 

պատարագներ մատուցող երեք ավետարանական եկեղեցիների՝ Վանակում էմմանուել 

պրեսբիտերական եկեղեցու, Իմամ Խումենիում սուրբ Պետրոս եկեղեցու եւ Ջամաաթ Ռաբբանի 

կրոնական համայնքին պատկանող հիմնական եկեղեցու հետեւորդների ընդհանուր թիվը 

2006թ. 1000-ից քիչ է եղել: Թեհրանի սահմաններից դուրս պարսկերեն լեզվով պատարագներ 

մատուցող եկեղեցիները գործել են առնվազն Իսֆահանում, Շիրազում, Ռաշտում, Համադանում, 

Աբադանում, Մաշհադում, Ահվազում, Արեւմտյան եւ Արեւելյան Ադրբեջանի նահանգներում եւ 

Առաքում: Վերջերս իրականում պարսկերեն լեզվով պատարագներ մատուցող բողոքական 

եկեղեցիները կա՛մ փակվել են իշխանությունների կողմից, կա՛մ հարկադրված են եղել 

էականորեն սահմանափակել իրենց գործունեությունը»: 

«Իրանում գործող ավետարանական եւ բողոքական եկեղեցիները կապված են Եվրոպայում եւ 

Միացյալ Նահանգներում առկա հիսունականների շարժման հետ, որն էլ նպաստել է 

պետության անվստահությանը նրանց նկատմամբ: Էլամը՝ Իրանում ամենաազդեցիկ 

օտարերկրյա դերակատարը, Մեծ Բրիտանիայից եւ Միացյալ Նահանգներից գործող 

քրիստոնեական կազմակերպություն է, որի նպատակն է տարածել քրիստոնեությունն Իրանում՝ 

տրամադրելով երկրում բնակություն հաստատած քրիստոնյաներին աստվածաբանական 

                                                           
28 Դանիայի ներգաղթի ծառայություն, «Տեղեկատվություն Իրանում քրիստոնեություն ընդունած անձանց դրության վերաբերյալ». Թուրքիայում՝ 

Ստամբուլում եւ Անկարայում, եւ Միացյալ Թագավորությունում՝ Լոնդոնում գործող՝ Դանիայի ներգաղթի ծառայության փաստերի 

հավաքագրմամբ զբաղվող առաքելության զեկույց /2014թ. մարտի 25-ին մինչեւ ապրիլի 2-ը եւ 2014թ. ապրիլի 10-ից մինչեւ ապրիլի 11-ը/; հունիս 

2014թ.: 

https://www.nyidanmark.dk/NR/rdonlyres/78D46647-A0AD-4B36-BE0AC32FEC4947EF/0/RapportIranFFM10062014II.pdf [տեղեկատվությունը ձեռք է բերվել  

նոյեմբերի 8-ին]: 

https://www.nyidanmark.dk/NR/rdonlyres/78D46647-A0AD-4B36-BE0AC32FEC4947EF/0/RapportIranFFM10062014II.pdf

ուսումնական նյութեր եւ ցանկացած կերպ ուղղորդելով նրանց: Օրինակ՝ Էլամը բազմաթիվ ոչ 

պաշտոնական տնային եկեղեցիներ է հիմնում՝ վերապատրաստելով քահանաներին»: 

«Իրանի քրիստոնեական համայնքից՝ իշխանությունների կողմից ստեղծված խնդիրների հետ 

ամենաշատը բախվել են բողոքականները, քանի որ նրանց պատարագները մատուցվում են 

պարսկերեն լեզվով եւ եկեղեցիները սովորաբար փորձում են անձանց կրոնափոխության դրդել 

քարոզների միջոցով: Նույնիսկ դրանից առաջ դեռեւս գործող եկեղեցիները, եկեղեցի հաճախող 

անձանց թիվը կրճատելու նպատակով, հարկադրված են եղել տեղափոխել իրենց 

պատարագների մատուցմանը օրն ուրբաթից կիրակի, որն Իրանում աշխատանքային օր է: 

Ավելին, եկեղեցիներին հրահանգել են տրամադրել իրենց հետեւորդների ցուցակները, որպեսզի 

չփակվեն»:29 

5.4.5. Միացյալ Նահանգների պետքարտուղարությունը Միջազգային կրոնական ազատության 

վերաբերյալ 2015թ. իր զեկույցում նշել է. «Երկրից վտարված քրիստոնյաների համաձայն՝ 

քրիստոնյաներին, հատկապես ավետարանական եկեղեցու հետեւորդներին եւ 

կրոնափոխներին՝ քրիստոնեություն ընդունած անձանց շարունակել են ձերբակալել, ենթարկել 

հետապնդումների եւ խստորեն վերահսկել են նրանց: Ըստ տեղեկությունների՝ շատերը 

ձերբակալվել են, երբ ոստիկանությունը ստուգումներ է անցկացրել կրոնական հավաքների 

ժամանակ, որոնց ընթացքում իշխանությունները առգրավել են նաեւ կրոնական գույքը: Մարդու 

իրավունքների պաշտպանների համաձայն՝ ըստ տեղեկությունների, բանտի ղեկավարությունը 

ինչպես եւ նախկինում թույլ չի տվել բանտարկյալներին, այդ թվում՝ մի քանի քրիստոնյաների 

բուժօգնություն ստանալ»  

 

«Մարդու իրավունքների պաշտպանությամբ զբաղվող ՀԿ-ների համաձայն՝ կառավարությունը 

նաեւ շարունակել է արգելք կիրառել պրոսելիտիզմի վերաբերյալ: Ըստ տեղեկությունների, 

իշխանությունները թույլ չեն տվել տվյալ եկեղեցիների հետեւորդ չհանդիսացող անձանց մուտք 

գործել եկեղեցի, փակել են եկեղեցիներ եւ ձերբակալել են քրիստոնեություն ընդունած անձանց: 

Ինչպես հաղորդվում է, իշխանությունները շարունակել են ճնշում գործադրել ավետարանական 

եկեղեցիների առաջնորդների վրա՝ հարկադրելով նրանց ստորագրել պարտավորագիր այն 

մասին, որ իրենք կրոնափոխ չեն անի մահմեդակններին կամ կարգելեն մահմեդականներին 

մասնակցել իրենց եկեղեցիներում մատուցվող պատարագներին: Ինչպես եւ նախկինում 

արգելված է եղել ավետարանական եկեղեցինում պատարագներ մատուցել կիրակի օրերին: 

Քրիստոնյաների շահերի պաշտպանությամբ զբաղվող կազմակերպությունները նշել են, որ 

նման ճնշումներ գործադրելու եւ եկեղեցիներ փակելու միջոցով,  վերջին տարիների ընթացքում 

կառավարությունը արգելել է պարսկերեն լեզվով մատուցվող բազմաթիվ պատարագներ՝  

թույլատրելով պատարագները հիմնականում մատուցել հայերեն եւ ասորերեն: Պարսկերեն 

լեզվով պատարագներ մատուցող, հարկադրաբար փակված եկեղեցիների քահանաների 

նկատմամբ, ըստ տեղեկությունների, կառավարության կողմից ճնշումներ են գործադրվել, 

որպեսզի վերջիններս հեռանան երկրից, կառավարությունը նաեւ խոչընդոտել է նոր 

                                                           
29 Սուունտաուս ծրագիր /Suuntaus project/, Ֆինլանդիայի ներգաղթի ծառայության, Քրիստոնեություն ընդունած անձինք Իրանում, 21 օգոստոս 

2015թ․http://www.migri.fi/download/62318_Suuntausraportti_Kristityt_kaannynnaiset_IranissaFINALFINAL160915_2_.pdf?dfc90b1525bfd288  

[տեղեկատվությունը ձեռք է բերվել  2016թ.  նոյեմբերի 8-ին]: 

քահանաների ձեռնադրությանը: Անվտանգության աշխատակիցները շարունակել են 

հսկողություն իրականացնել կրոնական հավաքատեղիների մոտ՝ եկեղեցի հաճախող անձանց 

ինքնությունը ստուգելու համար: Բոլոր դենոմինացիաների (կրոնական ուղղությունների) 

քրիստոնյաների հաղորդմամբ՝ դրսում՝ իրենց եկեղեցիների մոտ անվտանգության 

տեսախցիկներ են տեղադրված՝ համոզվելու համար, որ քրիստոնյա չհամարվող անձինք 

պատարագներին չեն մասնակցում: Այդ պատճառով բազմաթիվ բողոքականներ եւ 

կրոնափոխներ՝ քրիստոնեություն ընդունած անձինք իրենց կրոնը դավանել են գաղտնի»:30 

  

5.5. Տնային եկեղեցիներ 

5.5.1. Իրանում Մարդու իրավունքների հարցերով միջազգային կենտրոնն իր 2013թ. հունվարին 

հրապարակած զեկույցում նշել է. «Տարածքի հետ կապված խնդիրները, ինչպես նաեւ 

կառավարության կողմից եկեղեցու նկատմամբ կիրառվող սահմանափակումները եւ 

կրոնափոխության դեմ ուղղված քաղաքականությունը հանգեցրել են բազմաթիվ 

բողոքականների կողմից տնային եկեղեցիների ստեղծմանը, որոնք պետության կողմից 

պաշտոնապես չճանաչված եկեղեցիներ են առանձնատներում, որտեղ քրիստոնյաները կարող 

են հավաքվել, երկրպագել եւ քարոզել»:  

«Իրենց նոր հավատքը դավանելու համար այս գաղտնի գործող եկեղեցիներ են այցելում ոչ 

միայն կրոնափոխները, որոնց թույլ չեն տալիս հաճախել գրանցված եկեղեցիներ, այլեւ այս 

եկեղեցիներ կարող են հաճախել քրիստոնեությամբ հետաքրքրված իրանցիները՝ այս կրոնի 

մասին ավելին իմանալու համար»: 

«Վերջին մի քանի տարիների ընթացքում պետական քաղաքականության վրա ազդեցություն 

ունեցող պաշտոնատար անձինք եւ հոգեւորականները ավելի ու ավելի հաճախ են հանդես եկել 

ավետարանականության եւ տնային եկեղեցիների տարածման դեմ՝ հիմնավորելով պետության 

կողմից գործադրվող ճնշումները: Քանի որ Իրանի Սահմանադրության համաձայն՝ 

քրիստոնյաները որոշ իրավունքներ ունեցող ճանաչված փոքրամասնություն են, իսկ 

ավանդական իսլամական իրավագիտության համաձայն՝ քրսիտոնյաներին՝ «որպես սուրբ 

Գրություններում հիշատակվող մարդկանց»  որոշ պաշտպանություն է տրամադրվում, իրանցի 

պաշտոնյաները եւ հոգեւորականները փորձում են տարբերակել ավետարանական եւ տնային 

եկեղեցիների հետեւորդներին քրիստոնեությունից: Նրանք պնդում են, որ ավետարանական եւ 

տնային եկեղեցիները պետականորեն ճանաչված քրիստոնեությունից տարբերվող 

ուղղություններ են»:31 

 

5.5.2. «Քրիստոնյաները խորհրդարանում» խորհրդարանական խմբի 2015թ. մարտին 

հրապարակված «Քրիստոնյաների հետապնդումն Իրանում» զեկույցում նշվում է. «Վկաները 

նշել են, որ քրիստոնյաների տների խուզարկությունները եւ դրանց հետեւող 

ձերբակալությունները եւ կալանավորումները տարածված բնույթ են կրում Իրանում: 

                                                           
30 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ /2015թ./, Իրան, 10 օգոստոս 

2016թ., http://www.state.gov/j/drl/rls/irf/religiousfreedom/index.htm?year=2015&dlid=256265  [տեղեկատվությունը ձեռք է բերվել   2016թ. 

հոկտեմբերի 24-ին]:  
31

 Իրանում մարդու իրավունքների հարցերով միջազգային կենտրոն, «Հավատքի արժեքը. Բողոքական եկեղեցու հետեւորդ քրիստոնյաների եւ 

կրոնափոխ անձանց հետապնդումը Իրանում» - 16 հունվար 2013թ., Քրիստոնեությունն Իրանում https://www.iranhumanrights.org/wp-

content/uploads/Christians_report_Final_for-web.pdf [տեղեկատվությունը ձեռք է բերվել   2016թ. նոյեմբերի 9-ին]: 

http://www.state.gov/j/drl/rls/irf/religiousfreedom/index.htm?year=2015&dlid=256265
https://www.iranhumanrights.org/wp-content/uploads/Christians_report_Final_for-web.pdf
https://www.iranhumanrights.org/wp-content/uploads/Christians_report_Final_for-web.pdf

Հիմնականում այս ստուգումներն իրականացվում են Իրանի Հետախուզության և ազգային 

անվտանգության նախարարության աշխատակիցների կողմից եւ երբեմն ուղեկցվում են 

բռնությամբ»: 

 «Առանձնատներում կատարվող ստուգումները հիմնականում կատարվում են այն տներում, 

որտեղ քրիստոնյաները հանդիպում են պատարագների մատուցման կամ Աստվածաշնչի 

ուսումնասիրության համար կամ որտեղ հանդիպում են քրիստոնյա առաջնորդները»:32 

 

5.5.3. Ֆինլանդիայի ներգաղթի ծառայության՝ Իրանում քրիստոնեություն ընդունած անձանց 

վերաբերյալ 2015թ․  օգոստոսի 21-ով թվագրված զեկույցում հղում է արվում բազմաթիվ 

աղբյուրների եւ նշվում է. «Ըստ տեղեկությունների, տնային եկեղեցիներ գործում են երկրի բոլոր 

տարածքներում, մասնավորապես՝ Թեհրանում, Ռաշտում, Շիրազում եւ Իսֆահանում: Տնային 

եկեղեցիներից մի քանիսը քրիստոնեական կազմակերպությունների կողմից՝ արտերկրից 

գործող ավելի մեծ ցանցի մաս են կազմում: Քահանաները որպես կապող օղակ են հանդես 

գալիս տնային եկեղեցու եւ կազմակերպության միջեւ: Ամենաշատը տասնյակ անձինք 

հավաքվում են իրենց տնային եկեղեցիներում՝ հարեւանների ուշադրությունը չգրավելու 

համար: Տնային եկեղեցիների առաջնորդները հաճախ հարեւան երկրներում՝ օրինակ՝ 

Թուրքիայում կամ Հայստանում, քրիստոնեության վերաբերյալ դասընթացներ են անցել կամ 

Իրանում քարոզչությամբ զբաղվող քրիստոնեական կազմակերպությունների կողմից 

կազմակերպված առցանց վերապատրաստումներ են անցել Skype-ի միջոցով»:33 

 

5.5.4. 2016թ. մարտին "Christian Post" քրիստոնեական թերթը նշել է. «Այնուամենայնիվ, հավատի 

վրա գործադրվող նման ճնշումները չեն կարողացել խանգարել Իրանի տնային եկեղեցիներին 

զարգանալ, դառնալ չափազանց մեծ շարժում, որի դեմ Իրանի կրոնական ոստիկանությունը 

կկարողանար պայքարել»:34 

5.5.5. 2016թ. մարտին "Fox News" լրատվական կայքի հաղորդմամբ՝ «2010թ. Իրանի գերագույն 

առաջնորդ Այաթոլլա Ալի Խամենեին ասել է, որ երկրում գաղտնի գործող տնային եկեղեցիները 

«սպառնալիք են հանդիսանում իսլամական հավատի համար եւ մոլորեցնում են երիտասարդ 

մահմեդականներին»:35 

5.5.6. Միացյալ Նահանգների՝ Կրոնական ազատությունների վերաբերյալ 2015թ. զեկույցում 

նշվում է. «Իշխանությունները հաճախ ձերբակալել են տնային եկեղեցիների անդամներին՝ 

թշնամական երկրներին աջակցություն ցուցաբերելու եւ նրանց օգնությունն ընդունելու 

մեղադրանքների հիման վրա […]: Պաշտոնական զեկույցների եւ լրատվամիջոցների 

                                                           
32

 «Քրիստոնյաները Խորհրդարանում» խորհրդարանական խումբ, Քրիստոնյաների հետապնդումն Իրանում, մարտ 2015թ., 

http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf, [տեղեկատվությունը ձեռք է բերվել 2015թ. 

նոյեմբերի 17-ին]:  
33 Սուունտաուս ծրագիր /Suuntaus project/, Ֆինլանդիայի ներգաղթի ծառայության, Քրիստոնեություն ընդունած անձինք Իրանում, 21 օգոստոս 

2015թ.,http://www.migri.fi/download/62318_Suuntausraportti_Kristityt_kaannynnaiset_IranissaFINALFINAL160915_2_.pdf?dfc90b1525bfd288   

[տեղեկատվությունը ձեռք է բերվել   2016թ. նոյեմբերի 9-ին]: 

34 "Christian Post" քրիստոնեական թերթ, Ավելի քան 450,000 անձ միանում է Իրանի տնային եկեղեցիների շարժմանը, «Մեծ թվով 

մահմեդականներ քրիստոնեություն են ընդունում», 3 մարտ 2016թ․  http://www.christianpost.com/news/over-450000-join-iranian-house-church-

movement-great-number-of-muslims-turning-to-christ-158883/  [տեղեկատվությունը ձեռք է բերվել  2016թ. հոկտեմբերի 26-ին]: 
35 Fox News լրատվական կայք, Արտերկրից ցուցաբերվող աջակցության պատճառով՝ Իրանում գաղտնի գործող քրիստոնեական շարժումը 

մեծանում է,  7 մարտ 2016թ., http://www.foxnews.com/world/2016/03/07/irans-secret-christian-movement-grows-with-help-fromabroad.html 

[տեղեկատվությունը ձեռք է բերվել   2016թ. նոյեմբերի 9-ին]: 

http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf
http://www.christianpost.com/news/over-450000-join-iranian-house-church-movement-great-number-of-muslims-turning-to-christ-158883/
http://www.christianpost.com/news/over-450000-join-iranian-house-church-movement-great-number-of-muslims-turning-to-christ-158883/


17 
 

համաձայն՝ քրիստոնեական տնային եկեղեցիները «անօրինական ցանցեր» են եւ 

«սիոնիստական քարոզչական կառույցներ»:36 

 

6.Քրիստոնեություն ընդունած անձինք 

6.1. Վերաբերմունքը 

6.1.1. «Քրիստոնյաները խորհրդարանում» խորհրդարանական խմբի 2015թ. մարտին 

հրապարակված «Քրիստոնյաների հետապնդումն Իրանում» զեկույցում նշվում է. 

«Ամենադաժան վերաբերմունքի են ենթարկվում քրիստոնեություն ընդունած, սակայն ծագումով 

մահմեդականները եւ այն անձինք, որոնք պարսկերեն լեզվին տիրապետող, ծագումով 

մահմեդական անձանց շրջանում մասնակցել են եկեղեցում մատուցվող պատարագներին»: 

«Իրանում քրիստոնեություն ընդունած անձինք եւ ծագումով մահմեդական անձանց շրջանում 

եկեղեցու պատարագներին մասնակցող բոլոր քրիստոնյաները գիտեն, որ իրենց արդեն 

հետեւում է Իրանի Հետախուզության եւ ազգային անվտանգության նախարարությունը կամ որ 

նախարարությունը ցանակացած պահի կբացահայտի իրենց եւ կսկսի հետեւել»: 

 

«Քրիստոնեություն ընդունած անձինք առօրյա կյանքում բախվում են նաեւ այլ լուրջ խնդիրների 

հետ: Կրոնափոխ եղած անձանց մեծ մասն իրենց ազգանունները չեն փոխել եւ դրանք 

հաստատում են վերջիններիս մահմեդական ծագումը: Հաշվի առնելով, որ կրոնափոխությունը 

ընդունելի չէ՝ Իրանի օրենսդրությունում եւ կառավարման համակարգում այս անձանց դեռեւս 

դիտարկում են եւ վերաբերում են որպես մահմեդականների»: 

«Ավելին, իսլամից հրաժարվելը կարող է հանգեցնել աշխատանքի կորստին պետական 

հաստատություններում կամ այնպիսի աշխատավայրերում, որտեղ գործատուն 

կրոնափոխությունը չի հանդուրժում»: 

«Ինչ վերաբերում է կրթությանը, ապա պրն. Շահիդի համաձայն, ըստ համալսարանի 

կանոնակարգերի, պաշտոնապես ընդունելության իրավունք ունեն միայն մահմեդականները 

կամ պաշտոնապես ճանաչված կրոնական փոքրամասնությունների անդամները: Իրենց 

հավատքի պատճառով քրիստոնեություն ընդունած անձանց եւ պաշտոնապես չճանաչված 

կրոնական փոքրամասնությունների նկատմամբ կարող են ճնշումներ գործադրվել 

ակադեմիական հաստատությունների կողմից կամ վերոնշյալ անձինք եւ 

փոքրամասնությունների անդամները կարող են զրկվել կրթություն ստանալու 

հնարավորությունից կամ իրենց կրթական դասընթացներն ավարտելու իրավունքից»:37 

6.1.2. "Amnesty International" ՀԿ-ն 2015/2016թթ. իր տարեկան զեկույցում նշել է. «Կրոնական 

փոքրամասնությունների անդամները, այդ թվում՝ […] իսլամից հրաժարված եւ 

քրիստոնեություն ընդունած  անձինք […] խտրականության են ենթարկվել աշխատանքի 

ընդունվելիս, նրանց նկատմամբ սահմանափակումներ են կիրառվել կրթություն ստանալու եւ 

ազատ իրենց կրոնը դավանելու հարցերում: Տեղեկություններ են եղել քրիստոնեություն 
                                                           
36

 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ  /2015թ./,Իրան, 10 օգոստոս 

2016թ.,   

http://www.state.gov/j/drl/rls/irf/religiousfreedom/index.htm?year=2015&dlid=256265; [տեղեկատվությունը ձեռք է բերվել  2016թ. նոյեմբերի 9-ին]: 
37

 «Քրիստոնյաները Խորհրդարանում» խորհրդարանական խումբ, Քրիստոնյաների հետապնդումն Իրանում, մարտ 

2015թ․http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf, [տեղեկատվությունը ձեռք է բերվել   

2015թ. նոյեմբերի 17-ին]: 

http://www.state.gov/j/drl/rls/irf/religiousfreedom/index.htm?year=2015&dlid=256265
http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf

ընդունած տասնյակ անձանց եւ այլ կրոնական փոքրամասնությունների անդամների  

ձերբակալությունների եւ բանտարկության մասին»:38 

6.1.3. "Freedom House" ՀԿ-ն 2015թ. վերաբերյալ ներկայացված իր տարեկան զեկույցում նշել է, որ  

«պարբերաբար ճնշումներ են գործադրվում քրիստոնեություն ընդունած անձանց վրա»: Վերջին 

երեք տարիների ընթացքում մի շարք գաղտնի տնային եկեղեցիներում ստուգումներ են 

անցկացվել, իսկ դրանց քահանաները ձերբակալվել են»:39  

 

6.1.4. Միացյալ Նահանգների՝ Միջազգային կրոնական ազատության հարցերով հանձնաժողովը 

2015-2016թթ․  վերաբերյալ իր տարեկան զեկույցում նշել է. «Անցյալ տարվա ընթացքում Իրանի 

իշխանությունները հաճախ ստուգումներ են անցկացրել պատարագների ընթացքում, 

սպառնացել են եկեղեցու հետեւորդներին, ձերբակալել եւ բանտարկել են նրանց եւ եկեղեցու 

առաջնորդներին, մասնավորապես՝ քրիստոնեություն ընդունած, ավետարանական եկեղեցու 

հետեւորդներին»:40  

6.1.5. 2015թ. վերաբերյալ իր տարեկան զեկույցում Միացյալ Նահանգների 

պետքարտուղարությունը նշել է, որ «իսլամից հրաժարված եւ քրիստոնեություն ընդունած 

անձանց նկատմամբ, ըստ տեղեկությունների, շարունակում են ճնշում գործադրել եւ 

կալանավորել նրանց»:41 

6.1.6. 2016թ. վերաբերյալ իր տարեկան զեկույցում “Human Rights Watch” ՀԿ-ն նշել է, որ                                     

«հետախուզության և անվտանգության ուժերը նաեւ շարունակել են որպես թիրախ ընտրել 

իսլամից հրաժարված եւ քրիստոնեություն ընդունած անձանց, պարսկերեն լեզվին 

տիրապետող բողոքական եւ ավետարանական եկեղեցիների հետեւորդներին եւ տնային 

եկեղեցիների շարժման անդամներին: Մի քանիսին առաջադրվել են այնպիսի մեղադրանքներ, 

ինչպիսիք են «ազգային անվտանգություն դեմ ուղղված գործունեությունը» եւ «հակապետական 

քարոզչությունը»:42  

 

6.2. Կրոնափոխ եղած անձանց ձերբակալություններ  

6.2.1. Իրանի Մարդու իրավունքների փաստաթղթավորման կենտրոնի բանտարկյալների 

տվյալների բազայի համաձայն, ինչպես հաղորդել է Միացյալ Նահանգների 

պետքարտուղարությունը, առնվազն 380 հոգեւորականներ, այդ թվում՝ մոտ 250 սուննիներ, 82 

բահաիններ, քրիստոնեություն ընդունած 26 անձինք, 16 սուֆիզներ, 10 յարսաններ, երեք սուննի 

                                                           
38 "Amnesty International" ՀԿ, Տարեկան զեկույց 2015/2016; Իրան, 24 փետրվար 2016թ.: 
39 Freedom House ՀԿ, "Freedom in the World 2016" ուսումնասիրություն /Խաղաղությունն աշխարհում 2016թ./, 7 մարտ 2016թ., 

https://freedomhouse.org/report/freedom-world/2016/iran  [տեղեկատվությունը ձեռք է բերվել   2016թ. հոկտեմբերի 26-ին]: 
40 Միացյալ Նահանգների՝ Միջազգային կրոնական ազատության հարցերով հանձնաժողով, Տարեկան հաշվետվություն /2016թ./, 2 մայիս 2016թ., 

http://www.uscirf.gov/reports-briefs/annual-report  [տեղեկատվությունը ձեռք է բերվել  2016թ. հոկտեմբերի 25-ին]: 
41 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ  /2015թ./, Իրան, 10 օգոստոս 

2016թ․ , http://www.state.gov/j/drl/rls/irf/religiousfreedom/index.htm?year=2015&dlid=256265  [տեղեկատվությունը ձեռք է բերվել   2016թ. հոկտեմբերի 

24-ին]: 
42 "Human Rights Watch" ՀԿ, Համաշխարհային զեկույց /2016թ./, Իրան. 2016թ. տեղի ունեցած իրադարձությունները, 12 հունվար 2017թ., 

https://www.hrw.org/world-report/2016/country-chapters/iran  [տեղեկատվությունը ձեռք է բերվել   2017թ. փետրվարի 3-ին]: 

https://freedomhouse.org/report/freedom-world/2016/iran
http://www.uscirf.gov/reports-briefs/annual-report
http://www.state.gov/j/drl/rls/irf/religiousfreedom/index.htm?year=2015&dlid=256265
https://www.hrw.org/world-report/2016/country-chapters/iran

կրոնափոխներ եւ երկու  զրադաշտներ, բանտարկված են մնացել կրոնական 

փոքրամասնության անդամ լինելու կամ փոքրամասնության անունից գործելու համար:43  

 

6.2.2. «Քրիստոնյաները խորհրդարանում» խորհրդարանական խմբի՝ 2015թ. մարտին 

հրապարակված «Քրիստոնյաների հետապնդումն Իրանում» զեկույցում նշվում է. «Ամեն անգամ, 

երբ ձերբակալվում է քրիստոնեություն ընդունած անձ, հարցաքննության ժամանակ եւ ամբողջ 

կալանքի ընթացքում նրա նկատմամբ ճնշում է գործադրվում՝ համոզելու համար նրան կրկին 

իսլամ ընդունել»:44 

6.2.3. Իրանի Իսլամական Հանրապետությունում մարդու իրավունքների հետ կապված 

դրության վերաբերյալ Հատուկ զեկուցողի՝ 2016թ. մարտի 10-ով թվագրված զեկույցում ՄԱԿ-ի 

Մարդու իրավունքների խորհուրդը նշել է, որ Հատուկ զեկուցողն «իր մտահոգություններն է 

արտահայտել ծագումով մահմեդական, սակայն քրիստոնեություն ընդունած անձանց 

նկատմամբ վերաբերմունքի վերաբերյալ, որոնք բախվում են կամայական 

ձերբակալությունների, ճնշումների եւ կալանավորման հետ՝ անկախ այն հանգամանքից, որ 

Իրանի Սահմանադրության 12-րդ հոդվածի համաձայն քրիստոնեական հավատի 

հետեւորդները համարվում են պաշտոնապես ճանաչված եւ պաշտպանված: Հատուկ զեկուցողը 

նշում է, որ այս անձանցից շատերին հաճախ մեղադրում են ազգային անվտանգության դեմ 

գործունեության կամ «հակապետական քարոզչության» մեջ եւ, որ Իրանի օրենսդրության 

համաձայն՝ անձինք, այդ թվում՝ ծագումով մահմեդական քրիստոնյաները կարող են դատական 

կարգով հետապնդվել հավատուրացության հանցագործության համար: Ըստ 

տեղեկությունների՝ 2016թ. հունվարի դրությամբ տասնյակ անձինք կալանավորված են եղել 

Իրանի բանտերում, շատերը՝ պաշտոնապես չճանաչված տնային եկեղեցիների հետ կապ 

ունենալու պատճառով»:45  

 

6.2.4. Միացյալ Նահանգների պետական հանձնաժողովը 2016թ. մայիսին Միջազգային 

կրոնական ազատության վերաբերյալ հրապարակված զեկույցում նշել է. «Հաշվետու 

ժամանակահատվածի ընթացքում [2015] Իրանում մարդու իրավունքների պաշտպանությամբ 

զբաղվող խմբերը հաղորդել են, որ էականորեն շատացել են բանտերում քրիստոնյաների 

նկատմամբ ֆիզիկական բռնության եւ ծեծի դեպքերը: Մի շարք ակտիվիստներ կարծում են, որ 

կրոնափոխների՝ գաղտնի տնային եկեղեցիների առաջնորդների նկատմամբ բռնությունները 

կիրառվել են՝ վախեցնելու համար այլ անձանց, որոնք կցանկանան քրիստոնեություն ընդունել: 

2015թ. սեպտեմբերին իշխանությունները ստուգումներ են անցկացրել Սուրբ Ծննդյան 

պատարագի ժամանակ եւ Թեհրանում ձերբակալել են եկեղեցու մոտ տասնյակ հետեւորդների: 

2015թ. ապրիլին հեղափոխական դատարանը հաստատել է 2013թ. կալանավորված 

                                                           
43 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ /2015թ./, Իրան, 10 օգոստոս 

2016թ․, http://www.state.gov/j/drl/rls/irf/religiousfreedom/index.htm?year=2015&dlid=256265  [տեղեկատվությունը ձեռք է բերվել   2016թ. հոկտեմբերի 

24-ին]:  
44 «Քրիստոնյաները Խորհրդարանում» խորհրդարանական խումբ, Քրիստոնյաների հետապնդումն Իրանում, մարտ 

2015թ․http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf, [տեղեկատվությունը ձեռք է բերվել   

2015թ. նոյեմբերի 17-ին]:    
45 ՄԱԿ-ի Մարդու իրավունքների խորհուրդ, Հատուկ զեկուցողի զեկույցը Իրանի Իսլամական Հանրապետությունում մարդու իրավունքների 

հետ կապված դրության վերաբերյալ, 10 մարտ 2016թ., http://www.refworld.org/docid/56f1802b4.html [տեղեկատվությունը ձեռք է բերվել  2016թ. 

հոկտեմբերի 24-ին]: 

http://www.state.gov/j/drl/rls/irf/religiousfreedom/index.htm?year=2015&dlid=256265
http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf
http://www.refworld.org/docid/56f1802b4.html

քրիստոնեություն ընդունած 13 անձանց համար սահմանված մեկ տարվա ազատազրկման եւ 

երկու տարվա ճանապարհորդական արգելքի վերաբերյալ պատիժները»:46  

6.2.5. Միացյալ Նահանգների պետքարտուղարության՝ Կրոնական ազատության վերաբերյալ 

2015թ. զեկույցի համաձայն՝ «Աքսորված քրիստոնյաների համաձայն՝ քրիստոնյաներին, 

հատկապես ավետարանական եկեղեցու հետեւորդներին եւ կրոնափոխներին՝ 

քրիստոնեություն ընդունած անձանց, շարունակել են ձերբակալել, ենթարկել հետապնդումների 

եւ խստորեն վերահսկել են նրանց: Ըստ տեղեկությունների՝ շատերը ձերբակալվել են, երբ 

ոտսիկանությունը ստուգումներ է անցկացրել կրոնական հավաքների ժամանակ, որոնց 

ընթացքում իշխանությունները առգրավել են նաեւ կրոնական գույքը: Մարդու իրավունքների 

պաշտպանների համաձայն՝ ըստ տեղեկությունների, բանտի ղեկավարությունը ինչպես եւ 

նախկինում թույլ չի տվել բանտարկյալներին, այդ թվում՝ մի քանի քրիստոնյաների 

բուժօգնություն ստանալ»:47  

 

6.2.6. “Human Rights Activists News Agency” լրատվական գործակալության՝ 2016թ. սեպտեմբերի 

22-ով թվագրված «Իրանում քրիստոնյաների նկատմամբ ճնշումներն ուժեղացնում են»  

հոդվածի համաձայն՝ «2016թ․  օգոստոսին, Հետախուզության նախարարությունը կալանավորել 

է իրենց ընտանիքների հետ միասին Ֆիրուզկուհ տեղափոխված քրիստոնեություն ընդունած յոթ 

անձանց […]»ֈ48 

6.2.7. "Christian Today" լրատվական կայքի հաղորդմամբ՝ 2016թ․  հոկտեմբերին «Իսլամից 

հրաժարված եւ քրիստոնեություն ընդունած երեք իրանցիներ բողոքարկել են ոգելից խմիչք 

խմելու համար քրեական գործով կայացված դատավճիռըֈ Հաղորդության ժամանակ տրվող 

գինին ըմպելու պատճառով Յասսեր Մոսսայեբզադեն, Սահեբ Ֆադաին եւ Մոհամմադ Ռեզա 

Օմիդին դատապարտվել են մտրակի 80 հարվածիֈ Մահմեդական չհանդիսացող անձանց 

Իրանում թույլատրվում է ոգելից խմիչքներ խմելֈ Սակայն քանի որ կրոնափոխությունը՝ տվյալ 

դեպքում իսլամից հրաժարվելը եւ քրիստոնեություն ընդունելն արգելված է եւ դիտարկվում է 

որպես հավատուրացություն, երեք տղամարդիկ դեռեւս ըստ օրենքի համարվում են 

մահմեդականֈ Օմիդը նախկինում արդեն դատապարտվել է  ոգելից խմիչք խմելու համարֈ Եթե 

նրան մեղավոր ճանաչեն երրորդ անգամ, ապա հավանաբար նրան կդատապարտեն 

մահապատժիֈ "World Watch Monitor" լրատվական կայքի հաղորդմամբ՝ երեք տղամարդկանց 

առաջադրվել է «ազգային անվտանգության դեմ գործելու» մեղադրանք»ֈ49 

 

6.3. Հասարակության վերաբերմունքը կրոնափոխ եղած անձանց նկատմամբ 

                                                           
46 Միացյալ Նահանգների՝ Միջազգային կրոնական ազատության հարցերով հանձնաժողով, Տարեկան հաշվետվություն /2016թ./, 2 մայիս 2016թ., 

http://www.uscirf.gov/reports-briefs/annual-report  [տեղեկատվությունը ձեռք է բերվել  2016թ. հոկտեմբերի 25-ին]: 
47 Միացյալ Նահանգների պետքարտուղարություն, Զեկույց միջազգային կրոնական ազատության վերաբերյալ /2015թ./, Իրան, 10 օգոստոս 

2016թ., http://www.state.gov/j/drl/rls/irf/religiousfreedom/index.htm?year=2015&dlid=256265  [տեղեկատվությունը ձեռք է բերվել    2016թ. 

հոկտեմբերի 24-ին]:  
48 "Human Rights Activists News Agency" լրատվական գործակալություն, Իրանում քրիստոնյաների նկատմամբ ճնշումներն ուժեղացնում են, 22 

սեպտեմբեր 2016թ., https://hra-news.org/en/increasing-pressure-christians-iran  [տեղեկատվությունը ձեռք է բերվել  2016թ. հոկտեմբերի 26-ին]: 
49 "Christian Today" լրատվական կայք, Իրանում քրիստոնեություն ընդունած անձինք բողոքարկել են հաղորդության ժամանակ տրվող գինին 

խմելու համար մտրակի 80 հարված սահմանող պատիժը, 11 հոկտեմբեր 2016թ.,  

http://www.christiantoday.com/article/christian.converts.in.iran.appeal.80.lash.sentence.for.taking.holy.communion/97664.htm  [տեղեկատվությունը 

ձեռք է բերվել  2016թ. հոկտեմբերի 25-ին]: 

http://www.uscirf.gov/reports-briefs/annual-report
http://www.state.gov/j/drl/rls/irf/religiousfreedom/index.htm?year=2015&dlid=256265
https://hra-news.org/en/increasing-pressure-christians-iran
http://www.christiantoday.com/article/christian.converts.in.iran.appeal.80.lash.sentence.for.taking.holy.communion/97664.htm

6.3.1. Իրանում քրիստոնեություն ընդունած անձանց վերաբերյալ Ֆինլանդիայի ներգաղթի 

ծառայության՝ 2015թ․  օգոստոսի 21-ով թվագրված զեկույցում հղում է արվում բազմաթիվ 

աղբյուրների եւ նշվում է. «Օրենքի համաձայն՝ պաշտպանություն չի տրամադրվում 

հրապարակավ իսլամից հրաժարված անձանց, ինչն ավելի խոցելի է դարձնում նրանցֈ Մի շարք 

աստվածաբանների, այդ թվում՝ Այաթոլլա Խամենեի համաձայն՝ թույլատրվում է առանց 

դատավարության սպանել հավատուրացին կամ աստվածատյացին: Իրանի Քրեական 

օրենսգրքի համաձայն՝ հատուցում ստանալու նպատակով իրականացվող ամենադաժան 

պատիժներից՝ պաշտպանություն է տրամադրվում այն անձին, որը սպանել է ամենածանր 

հանցագործությունների շարքում նշված որեւէ հանցանք կատարած անձի»: 

«Կրոնական ընտանիքների կրոնափոխ եղած անդամները կարող են խնդիրներ ունենալ իրենց 

բարեկամների հետ, եթե վերջիններս իմանան իրենց կրոնափոխության մասին: Կրոնական 

թաղամասերում բնակվող կրոնափոխ անձինք կարող են նաեւ գրավել իրենց հարեւանների 

ուշադրությունը, եթե մզկիթ չհաճախեն եւ չմասնակցեն մահմեդական այլ արարողությունների: 

Ճնշումներ կարող են գործադրվել այն կրոնափոխների վրա, որոնց բարեկամներն աշխատում 

են կառավարական հաստատություններում, քանի որ ընտանիքի անդամները վախենում են 

կորցնել իրենց հեղինակությունը կամ աշխատանքըֈ Շահով պայմանավորված կամ օրինակ՝ 

երեխայի խնամակալության հարցերի դեպքերում՝ բարեկամները կարող են ոստիկանությանը 

հանձնել քրիստոնեություն ընդունած իրենց ընտանիքի անդամին, քանի որ Իրանի 

օրենսդրության համաձայն՝ միայն մահմեդականներն իրավունք ունեն ժառանգություն ստանալ 

կամ մահմեդական երեխաներ մեծացնել»ֈ50 

 

7. Վերաբերմունքը ընտանիքի անդամների նկատմամբ  

7.1.1. Դանիայի ներգաղթի ծառայությունը՝ Իրանում քրիստոնեություն ընդունած անձանց 

դրության վերաբերյալ 2014թ. հունիսին  հրապարակված իր տեղեկատվությունում, հղում 

անելով տարբեր աղբյուրների, նշել է. «Շատ քահանաներ հարկադրված հեռանում են Իրանից, 

քանի որ իշանությունները ճնշում են գործադրում նրանց վրա՝ սպառնալով նրանց ընտանիքի 

անդամներին (օրինակ՝ ընտանիքի անդամների առեւանգում, նրանց աղջիկների 

բռնաբարություն եւ նմանատիպ բռնություններ)»: 

 

«Դիտարկելով այն հարցը, արդյոք կրոնափոխ եղած անձի ընտանիքի անդամները կարող են 

բախվել խնդիրների հետ իրենց ընտանիքի անդամի կրոնափոխության հետեւանքով, "Amnesty 

International" ՀԿ-ի Միջազգային քարտուղարությունը նշել է, որ դա կախված է այն 

հանգամանքից, արդյոք ընտանիքի անդամը կրոնափոխ եղած իր բարեկամների համար 

քարոզչությամբ զբաղվում է, թե ոչ […]ֈ Տարիների ընթացքում "Amnesty International" ՀԿ-ի 

Միջազգային քարտուղարությունը արձանագրել է ընտանիքի անդամների նկատմամբ 

գործադրվող ճնշումների եւ սպառնալիքների բազմաթիվ դեպքեր, որոնց նպատակն է եղել թույլ 

չտալ նրանց զբաղվել քարոզչությամբֈ […] Ընտանիքի անդամներին ձերբակալել եւ 

                                                           
50

 Սուունտաուս ծրագիր /Suuntaus project/, Ֆինլանդիայի ներգաղթի ծառայության, Քրիստոնեություն ընդունած անձինք Իրանում, 21 օգոստոս 

2015թ.,http://www.migri.fi/download/62318_Suuntaus-raportti_Kristityt_kaannynnaiset_IranissaFINALFINAL1609152.pdf?dfc90b1525bfd288 

[տեղեկատվությունը ձեռք է բերվել   2016թ. նոյեմբերի 9-ին]: 

 

http://www.migri.fi/download/62318_Suuntaus-raportti_Kristityt_kaannynnaiset_IranissaFINALFINAL1609152.pdf?dfc90b1525bfd288

խոշտանգումների կամ այլ վատ վերաբերմունքի են ենթարկել, որպեսզի անձինք 

հարկադրաբար «խոստովանեն», որ կատարել են իրենց առաջադրված մեղադրանքերում նշված 

որոշ հանցագործություններ, այնուամենայնիվ, Amnesty International ՀԿ-ի Միջազգային 

քարտուղարությունը հստակ տեղեկատվություն չունի կրոնափոխների հետ կապված նման 

դեպքերի վերաբերյալ»ֈ 

 

«Այնուամենայնիվ, միեւնույն զեկույցում նշվում է, որ ամենալուրջ վտանգը կրոնափոխ եղած 

անձին սպառնում է իշխանությունների կողմից եւ որ հաճախ, նույնիսկ այն դեպքերում, երբ 

ընտանիքը դեմ է եղել կրոնափոխությանը, բարեկամները կրոնափոխ եղած անձի դեմ ոչ մի 

գործողություն չեն ձեռնարկել»:   

«Վերոնշյալ զեկույցում  "Elam Ministries" քրիստոնեկան խումբը նշել է, որ «Իրանում շատ 

ընտանիքներ իսլամի օրենքները չեն պահպանում: Մի շարք ընտանիքներ դեմ են իսլամին, 

մինչդեռ մյուսները իսլամամետ են․ ․ ․  Օրինակ՝ համակարգից (իշխանություններից) 

վախենալով՝   ծնողները կարող են ճնշում գործադրել երեխաների վրա՝ խոչընդոտելով նրանց 

հետաքրքրվել քրիստոնեությամբ»ֈ  

«Եկեղեցիների միության ներկայացուցիչները (վերոնշյալ զեկույցի համար) տեղեկացրել են 

պատվիրակությանը, որ կրոնափոխության հետեւանքով անմիջական ընտանիքի անդամները 

հաճախ խնդիրներ են ստեղծում կրոնափոխ եղած անձանց համար, քանի որ կարծում են, որ 

տվյալ անձը խայտառակել է ընտանիքը»ֈ51  

 

7.1.2. «Քրիստոնյաները խորհրդարանում» խորհրդարանական խմբի 2015թ. մարտին 

հրապարակված «Քրիստոնյաների հետապնդումն Իրանում» զեկույցում նշվում է․  «Հաճախ 

Իրանի հետախուզության եւ ազգային անվտանգության նախարարությունը որպես թիրախ է 

ընտրում քրիստոնյա առաջնորդներին, սակայն ճնշումներ կարող են գործադրվել նաեւ տվյալ 

անձի ընտանիքի անդամների նկատմամբֈ Օրինակ՝  "Elam Ministries" քրիստոնեական խմբի 

համաձայն՝ երկար տարիներ բազմաթիվ դժվարությունների հետ է բախվել առցանց 

գործունեություն ծավալած քրիստոնյա քահանա Ֆարհադըֈ Նա իմացել է, որ Իրանի 

Հետախուզության եւ ազգային անվտանգության նախարարությունը տեղյակ է քրիստոնեկան 

գրություններ եւ գրքեր տարածելու իր գործունեության մասին, որի պատճառով իր համար 

կարող է խիստ պատիժ սահմանվելֈ Երբ ձերբակալվել եւ հարցաքննության է ենթարկվել իր 

քրիստոնյա ընկերներից մեկը, Ֆարհադը վախեցել է, որ շուտով իրեն նույնպես կձերբակալեն եւ 

որոշել է հեռանալ Իրանիցֈ Ֆարհադի մեկնումից հետո Ֆարհադի տարեց մայրը, նրա քույրը եւ 

փեսան գրեթե ամեն օր սպառնալիքների հետ են բախվելֈ  Նրանք նաեւ ստիպված են եղել այլ 

քաղաք տեղափոխվել, որովհետեւ Իրանի Հետախուզության եւ ազգային անվտանգության 

                                                           
51 Դանիայի ներգաղթի ծառայություն, «Տեղեկատվություն Իրանում քրիստոնեություն ընդունած անձանց դրության վերաբերյալ». Թուրքիայում՝ 

Ստամբուլում եւ Անկարայում, եւ Միացյալ Թագավորությունում՝ Լոնդոնում գործող՝ Դանիայի ներգաղթի ծառայության փաստերի 

հավաքագրմամբ զբաղվող առաքելության զեկույց /2014թ. մարտի 25-ին մինչեւ ապրիլի 2-ը եւ 2014թ. ապրիլի 10-ից մինչեւ ապրիլի 11-ը/; հունիս 

2014թ.: 

https://www.nyidanmark.dk/NR/rdonlyres/78D46647-A0AD-4B36-BE0AC32FEC4947EF/0/RapportIranFFM10062014II.pdf [տեղեկատվությունը ձեռք է բերվել  

նոյեմբերի 9-ին]:  

https://www.nyidanmark.dk/NR/rdonlyres/78D46647-A0AD-4B36-BE0AC32FEC4947EF/0/RapportIranFFM10062014II.pdf

նախարարությունը տեղական համայնքին տեղակացրել է, որ նրանք հավատուրաց են, 

հրաժարվել են իսլամից»ֈ    

 «Ոտնձգություններ են կատարվել նաեւ եկեղեցու հետեւորդների նկատմամբ՝ իրենց հոգեւոր 

առաջնորդի ձերբակալությունից հետո»ֈ52 

 

8. Վերաբերմունքը արտերկրում կրոնափոխ եղած եւ Իրան վերադարձող անձանց նկատմամբ  

8.1.1.  Դանիայի ներգաղթի ծառայությունը՝ Իրանում քրիստոնեություն ընդունած անձանց 

վերաբերյալ 2014թ. հունիսին  հրապարակված տեղեկատվությունում, հղում անելով տարբեր 

աղբյուրների, նշել է. «Ինչ վերաբերում է արտերկրում՝ Թուրքիայում, Հայաստանում, ԱՄԷ-ում 

կամ այլ երկրներում քրիստոնեություն ընդունած եւ Իրան ետ վերադարձող անձանց դրությանը, 

ապա աղբյուրի համաձայն՝ նրանք կարող են հանգիստ Իրան վերադառնալ եւ ոչ մի խնդրի հետ 

չեն բախվիֈ Եթե իշխանություններն արդեն հետեւում են տվյալ անձին, ապա հնարավոր է տվյալ 

անձը Իրան վերադառնալու դեպքում որոշ խնդիրների հետ բախվի»ֈ 
  

«"Amnesty International" ՀԿ-ի Միջազգային քարտուղարության համաձայն՝ դժվար է հստակ 

տեղեկատվություն ձեռք բերել այն մասին, արդյոք արտերկրում կրոնափոխ լինելուց հետո, 

Իրան վերադառնալու դեպքում անձը կարո՞ղ է հավանական վտանգների հետ բախվել, թե՞ ոչֈ 

Եթե տեղեկատվություն տրամադրող իրանցի իրազեկիչները տեղեկատվություն են հավաքել 

Իրան վերադաձած անձի մասին, ապա իշխանությունները կարող են ձերբակալել նրան՝ 

հարցաքննելու նպատակով: Հնարավոր է, որ ձերբակալության եւ հարցաքննության 

հետեւանքով անձին մեղադրանք առաջադրվի եւ նրան՝ մեղավոր ճանաչելու մասին վճիռ 

կայացվիֈ Սա կարող է տեղի ունենալ բազմաթիվ մարդկանց հետ․հարցաքննության կարող են 

ենթարկվել ուսանողներ, քաղաքական գործիչներ եւ նրանց ընտանիքի անդամներֈ 

«Դիտարկելով այն հարցը, արդյոք արտերկրում մկրտվելուց հետո Իրանի իշխանությունների 

պատճառով տվյալ անձին վտանգ կարող է սպառնալ՝ "Amensty International" ՀԿ-ի Միջազգային 

քարտուղարությունը նշել է, որ հարկ է հաշվի առնել մկրտության կարեւորությունը եւ այն, թե 

ինչպես են ընկալում իրանական իշխանությունները կրոնափոխ եղած անձին: «Արտերկրում 

վերապատրաստումների եւ դասընթացների մասնակցած անձը կարող է կրոնափոխ համարվել՝ 

չնայած որ նա  հնարավոր է պաշտոնապես քրիստոնեություն չի ընդունել»: 

  

«Արտերկրում, այսինքն Եվրոպայում կամ արեւմտյան որեւէ երկրում կրոնափոխ լինելուց հետո 

Իրան վերադարձող կրոնափոխ եղած անձանց դրության վերաբերյալ հարցին Մանսուր Բորժին 

[Շահերի պաշտպանության մանսագետ`18-րդ հոդվածի համաձայն] պատասխանել է, որ 

իրանական իշխանությունները այդ դեպքում էլ նույն կերպ են գործելուֈ Եթե իշխանությունները 

տեղյակ են տվյալ անձի մասին եւ մինչ նրա երկրից մեկնելը հետաքրքրված են եղել նրանով, 

ապա ետ վերադառնալու դեպքում նրան կարող է վտանգ սպառնալֈ Եթե իշխանությունները 

տեղյակ չեն տվյալ անձի մասին, ապա աղբյուրի համաձայն՝ տվյալ անձին լուրջ վտանգ չի 

                                                           
52 «Քրիստոնյաները խորհրդարանում» համակուսակցական խորհրդարանական խումբ, Համատեղ զեկույց կրոն դավանելու կամ 

համոզմունքներ ունենալու միջազգային ազատության վերաբերյալ, Քրիստոնյաների հետապնդումն Իրանում, մարտ 2015թ., 

http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf  [տեղեկատվությունը ձեռք է բերվել  2016թ. 

նոյեմբերի 16-ին]:   

http://www.christiansinparliament.org.uk/uploads/APPGs-report-on-Persecution-of-Christians-in-Iran.pdf

կարող սպառնալֈ Աղբյուրը մի ընտանիքի հետ կապված դեպք է նշել, որը ետ է վերադարձել 

Իրան եւ դրանից հետո ընտանիքի անդմաներին սպառնացել են, հետեւել եւ հալածելֈ Վերջում 

ընտանիքը նորից մեկնել է Իրանիցֈ Նրանք սկսել են գաղտնի տնային եկեղեցիներ հաճախել»ֈ 

«Ինչ վերաբերում է այն հարցին, թե արտերկրում կրոնափոխ լինելուց հետո, Իրան 

վերադառնալու դեպքում անձն ինչպիսի հետեւանքների հետ կբախվի, ապա «Համաշխարհային 

քրիստոնեական համերաշխություն» կազմակերպությունը նշել է, որ լուրջ վտանգ է սպառնում 

կրոնափոխ եղած ցանկացած անձի, որը ցանկանում է ետ վերադառնալու դեպքում իր հավատը 

դավանել»: 

«Այն հարցի վերաբերյալ, թե արտերկրում մկտվելուց հետո Իրան վերադառնալու դեպքում անձն 

ինչ հետեւանքների հետ կարող է բախվել, "Elam Ministries" քրիստոնեական խումբը նշել է, որ 

շատ իրանցիներ արտերկիր են մեկնում եւ որոշ ժամանակ անց  կրկին Իրան են վերադառնում: 

Եթե Իրանի իշխանություններն իմանան, որ տվյալ անձն արտերկրում մկրտվել է, ապա նման 

անձը կարող է հարցաքննության ենթարկվել եւ դա կարող է վատ հետեւանքներ ունենալ: 

Աղբյուրի համաձայն՝ իշխանությունները կարող են պարզել, որ տվյալ անձը մկրտվել է 

իրազեկիչների օգնությամբ, հեռախոսազրույցները գաղտնալսելով կամ սոց. ցանցերի  

հաղորդագրությունները ընթերցելով»: 

 

«Նշվել է, որ կրոնափոխ լինելուց հետո արեւմտյան երկրներից ետ վերադարձող անձինք պետք է 

զգույշ լինեն քարոզչությամբ զբաղվելիս: Եվրոպայում կրոնափոխ եղած եւ Իրան վերադարձող 

անձը գրեթե նույն իրավիճակում է հայտնվելու, ինչ Իրանում կրոնափոխ եղած անձինքֈ Նման 

անձինք պետք է հրապարակավ չխոսեն իրենց կրոնափոխության մասինֈ Եթե բացահայտվի, որ 

նրանք կրոնափոխ են եղել եւ իշխանությունները իմանան դրա մասին, ապա  հնարավոր է, որ 

այդ անձին, ինչպես եւ Իրանում բնակվող, կրոնափոխ եղած անձին, կասկածեն օտար 

կազմակերպությունների հետ կապեր ունենալու մեջ»ֈ 

«Աղբյուրը հավելել է, որ երկար ժամանակահատվածով այլ երկրներում գտնվող անձանց 

հնարավոր է՝ ավելի շատ է վտանգ սպառնում, քանի որ իշխանությունները կարող են կասկածել 

նրանց լրտեսության մեջֈ Այնուհետեւ նշվել է, որ սա վերաբերում է ոչ միայն քրիստոնեություն 

ընդունած անձանց, այլեւ այլ իրանցիներին»ֈ 

«Թուրքիայից կամ այլ երկրից Իրան վերադարձող քրիստոնեություն ընդունած անձանց եւ այլ 

հավատացյալների հետ նրանց հանդիպումների վերաբերյալ հարցին՝ Եկեղեցիների միության 

ներկայացուցիչները տեղեկացրել են պատվիրակությանը, որ եթե քրիստոնեություն ընդունած 

անձինք «հանգիստ» մնան, այսինքն չշփվեն այլ հավատացյալների հետ, ապա նրանց չեն 

բացահայտի եւ նրանց այցը օտար երկիր այդքան էլ կարեւոր չի լինի»ֈ 

«Եկեղեցիների միության ներկայացուցիչների համաձայն՝ նույնիսկ եթե իշխանություննրը 

տեղյակ չեն կրոնափոխության մասին, կրոնափոխ եղած անձանց ընտանիքները կարող են 

խուսափել շփվել նրանց հետ եւ նույնիսկ կարող են սպանել նրանց «պատվի համար»ֈ 

«Թուրքիայում գործող միջազգային կազմակերպության համաձայն՝ եթե քրիստոնեություն 

ընդունած անձը որեւէ կապ չունի տնային եկեղեցու հետ, ապա նրան սպառնացող վտանգը  [ետ 

վերադառնալու դեպքում] կախված կլինի այն հանգամանքից, թե նա ինչպիսի կյանք է վարումֈ  

Եթե նման անձը պարզապես տանն աղոթում է եւ մյուսներին չի պատմում իր հավատքի մասին, 

ապա նրան ոչ մի վտանգ չի սպառնաֈ Այնուամենայնիվ, ավետարանական խմբերի համար, 

որոնց հետեւորդներն են կրոնափոխները, քարոզչությունը կարեւոր է եւ այդ պատճառով, եթե 

անձը սկսի քարոզչությամբ զբաղվել, ապա հնարավոր է, որ իշխանությունները վնասեն նրան»ֈ 

«"Elam Ministries" քրիստոնեական խումբը նշել է, որ եթե արտերկրից ետ վերադարձող անձը 

որեւէ կերպ կապված չէ տնային եկեղեցու կամ այլ եկեղեցիների հետ, ապա  հնարավոր է նրան 

ոչ մի վտանգ չսպառնա, այնուամենայնիվ, քանի որ հարցը վերաբերում է նրա քրիստոնեական 

հավատքին, ապա այդ նոր հավատքն անդրադառնալու է նրա կյանքի բոլոր ասպեկտների վրա, 

եւ արդյունքում նա, կրոնափոխ եղած այլ անձանց նման, բախվելու է դպրոցների, 

ամուսնության, համալսարանների, աշխատանքի ընդունվելու եւ բնակարանների հետ կապված 

միեւնույն խնդիրների հետֈ Նրանք պետք է թաքցնեն իրենց հավատացյալ լինելը եւ նրանք չեն 

կարող խոսել մեկ ուրիշի հետ իրենց հավատքի մասին եւ հանգիստ ապրել որպես 

քրիստոնյա»ֈ53 

8.1.2. Ֆինլանդիայի ներգաղթի ծառայության՝ Իրանում քրիստոնեություն ընդունած անձանց 

վերաբերյալ 2015թ․  օգոստոսի 21-ով թվագրված զեկույցում հղում է արվում բազմաթիվ 

աղբյուրների եւ նշվում է․  «Իրան վերադարձող քրիստոնեություն ընդունած անձանց 

վերաբերյալ հետազոտությունների տվյալներ հասանելի չեն, սակայն հիմնականում գերիշխում 

է այն կարծիքը, որ նրանք խնդիրներ կունենան, եթե փորձեն հոգեորսությամբ զբաղվել կամ այլ 

կերպ  տարածել իրենց կրոնական համոզմունքներըֈ Պետությունն ավելի շատ ուշադրություն է 

դարձնում  հրապարակավ կրոնի դավանմանը եւ քարոզչությանը, քան որեւէ անձի 

անհատական համոզմունքներին»ֈ54 

                                                           
53 Դանիայի ներգաղթի ծառայություն, «Տեղեկատվություն Իրանում քրիստոնեություն ընդունած անձանց դրության վերաբերյալ». Թուրքիայում՝ 

Ստամբուլում եւ Անկարայում, եւ Միացյալ Թագավորությունում՝ Լոնդոնում գործող՝ Դանիայի ներգաղթի ծառայության փաստերի 

հավաքագրմամբ զբաղվող առաքելության զեկույց /2014թ. մարտի 25-ին մինչեւ ապրիլի 2-ը եւ 2014թ. ապրիլի 10-ից մինչեւ ապրիլի 11-ը/; հունիս 

2014թ.; 

https://www.nyidanmark.dk/NR/rdonlyres/78D46647-A0AD-4B36-BE0A-C32FEC4947EF/0/RapportIranFFM10062014II.pdf [տեղեկատվությունը ձեռք է 

բերվել  նոյեմբերի 30-ին]: 
54 Սուունտաուս ծրագիր /Suuntaus project/, Ֆինլանդիայի ներգաղթի ծառայության, Քրիստոնեություն ընդունած անձինք Իրանում, 21 օգոստոս 

2015թ.,http://www.migri.fi/download/62318_Suuntaus-raportti_Kristityt_kaannynnaiset_IranissaFINALFINAL1609152.pdf?dfc90b1525bfd288 

[տեղեկատվությունը ձեռք է բերվել  2016թ. նոյեմբերի 30-ին]: 

https://www.nyidanmark.dk/NR/rdonlyres/78D46647-A0AD-4B36-BE0A-C32FEC4947EF/0/RapportIranFFM10062014II.pdf
http://www.migri.fi/download/62318_Suuntaus-raportti_Kristityt_kaannynnaiset_IranissaFINALFINAL1609152.pdf?dfc90b1525bfd288

